
CONGREGATIO GENERALIS LXXI 

20 novembris 1963 

Exc.mus P. D. P E R I C L E S F E L I C I , arch. tit. Samosatensis, secreta­
rius generalis Ss. Concilii: 

Moderabitur disceptationem circa principia generalia de Oecume­
nismo, in hac LXXI congregatione generali, em.mus ac rev.mus D. Petrus 
Gregorius Agagianian. 

Velitis attendere, Patres venerabiles! In hac congregatione subicien-
tur suffragationi modi respicientes cap. I I schematis de sacra Liturgia. 
Vos iam videre et examinare commode potuistis. Fient circa hoc caput 
quinqué suffragationes, omnes hoc mane. Modi legentur singillatim 
et clare, cum debitis explicationibus si necesse erit, postquam exc.mus 
D. Iesus Enciso, ep. Maioricensis, illustraverit relationem circa hos mo­
dos. Suffragatio circa modos fiet per placet et non placet. Si suffragatio 
fuerit positiva, nempe habita sit maioritas duarum tertiarum partium, ut 
Ordo praescribit, modus inseretur in textum priorem. 

Si omnes suffragationes circa modos propósitos, et si suffragatio 
circa quaesitum genérale, quod postremo positum est, fuerint positi-
vae, etiam hoc mane procedetur ad suffragationem circa cap. I I inte-
grum. Aliae explicationes, si necesse erit, dabuntur quando legentur 
modi suffragandi. 

In hac congregatione generali distribuentur dúo fasciculi. Primus 
continet modos super cap. I I I de sacra Liturgia, qui modi suffragationi 
subicientur crastina, eodem modo ac hodie. Alius fasciculus continet 
modos circa cap. IV, « De Officio divino ». Circa hoc cap. IV propo-
nitur suffragationi Patrum quaesitum genérale, ut factum est pro cap. I. 
Et pariter fiet pro ultimo fasciculo, qui distribuetur crastina. Ergo, ut 
omnia resumamus: hodie fient suffragationes circa cap. I I , modo ex-
plicato; crastina fient suffragationes circa cap. I I I , modo explicato; feria 
autem VI fient suffragationes circa reliqua capitula, respondendo nempe 
quaesitis propositis, ut factum est pro cap. I; exeunte autem congrega­
tione generali feriae VI, fiet suffragatio generalis super integrum schema, 
cum formula placet - non placet, et erit ultima pro congregationibus ge­
neralibus, si omnia bene succedent. 

Nunc lego nomina eorum qui verbum faceré petierunt circa schema 

de Oecumenismo in genere: em.mi DD. cardd. Albertus Meyer, arch. 
Chicagiensis in Statibus Foederatis Americae Septemtrionalis; Antonius 
Bacci; exc.mi DD. Ángelus Jelmini, adm. ap. Luganensis in Helvetia; 
Andreas Sapelak, ep. visit. ap. pro Ucrainis in Argentina; Casimirus 
Morcillo, arch. Caesaraugustanus in Hispania; Mauritius Baudoux, arch. 
S. Bonifatii in Canadá; Ioannes Heenan, arch. Vestmonasteriensis in 
Anglia; Ioannes Weber, arch.-ep. Argentinensis in Gallia; Sergius Mén­
dez, ep. Cuernavacensis in México; Robertus Chopard-Lallier, praef. ap. 
Párakuensis in Dahomey; Andreas Jacq, ep. tit. Cerasenus in Vietnam; 
Antonius Ferreira, ep. Portugallensis in Lusitania; Bonaventura De 
Uriarte, vic. ap. S. Raymundi in Peruvia; Iacobus Flores, ep. Barba-
strensis in Hispania; Hermenegildus Florit, arch. Florentinus in Italia; 
Ioannes Carolus Aramburu, arch. Tucumanensis in Argentina; Iosephus 
Hoffner, ep. Monasteriensis in Germania; Ioannes Hervás, ep. Clunien-
sis in Hispania; Ignatius Ziadé, arch. Berytensis Maronitarum; Andreas 
Hámvas, ep. Csanadiensis in Hungaria; Fortunatus Da Veiga, ep. coad. 
Belgaumensis in India; Emmanuel Pius López, arch. Ialapensis-Veracru-
censis in México; Ioseph Attipetty, arch. Verapolitanus in India; Ceslaus 
Sipovic, ep. visit. Bielorussorum in Anglia; Ioseph Pont, ep. Segobri-
censis in Hispania; Hyacinthus Gad, ep. exarcha ap. pro Byzantinis in 
Graecia; Ambrosius Senyshyn, arch. Philadelphiensis Ucrainorum in 
Statibus Foederatis Americae Septemtrionalis. 

Moderator: Antequam prosequatur disceptatio circa schema de Oecu­
menismo in genere, velint Patres audire illustrationem quam exc.mus 
D. Iesus Enciso, ep. Maioricensis, commissionis conciliaris de sacra Li­
turgia sodalis, dabit circa modos cap. I I schematis constitutionis de sa­
cra Liturgia respicientes. 

S C H E M A C O N S T I T U T I O N I S D E S A C R A L I T U R G I A 

1 - M O D I 

A P A T R I B U S C O N C I L I A R I B U S P R O P O S I T I 

A Q O M M I S S I O N E C O N C I L I A R I D E S A C R A L I T U R G I A 

E X A M I N A T I 

Hic fasciculus Patribus distributus est die 19 novembris 1963, in congrega­
tione generali septuagésima.. x-. 

C A P U T I I 

D E S A C R O S A N C T O E U C H A R I S T I A E M Y S T E R I O 

Modis accurate expensis, prouti in sequenti Relatione exponitur¿ 
Commissio unam tantum textus mutationem proponendam esse censuit 
circa art. 57 (de Concelebratione), quae proinde Patrum suffragationi 
submittitur: 

An placeat in articulo 57 (pag. 23 huius fasciculi, lineis 5 et 12) 
textus, ob rationes in « Relatione » expósitas (p. 20) mutetur prout 
sequitur: 

loco 

2° Praeterea, accedente licentia 
Ordinarii, cuius est de opportu-
nitate concelebrationis iudicare, 
eiusque disciplinam moderan: 

legatur 

2o Praeterea, accedente licentia 
Ordinarii, cuius est de opportu-
nitate concelebrationis iudicare: 

§ 2. Salva tamen semper sit 
cuique sacerdoti facultas Missam 
singularem celebrandi, non tamen 
eodem tempore in eadem ecclesia, 
nec Feria V in Cena Domini. 

§ 2. I o Ad Episcopum vero 
pertinet concelebrationis discipli­
nam in dioecesi moderan. 

2° Salva tamen semper sit cui­
que sacerdoti facultas Missam sin­
gularem celebrandi, non tamen eo­
dem tempore in eadem ecclesia, 
nec Feria V in Cena Domini. 

[4] I I 

Insuper Commissio censuit sequentem emendationem mere forma-
lem esse introducendam, quin Patrum indigeat suffragatione: 

Pag. 22 huius fasciculi, linea 36 

Praeterea, circa art. 54 (De lingua vernácula in Missa) et art. 55 
(De Communione sub utraque specie), Commissio, rationibus in Rela-
tione expositis, censuit mutationem textus non esse necessariam; at, cum 
plus quam centum Patres modum proposuerint, Commissio censuit quae-
situm esse proponendum an placeat responsio in Relatione adducta ad 
modos hos artículos respicientes. 

Proinde sequentia Quaesita proponuntur: 

1. An placeat responsio data a Commissione circa art. 54 (cf. p. [ 18 ] ) . 

2. An placeat responsio data a Commissione circa art. 55 (cf. p. [ 19 ]). 

loco legatur 
Concelebratio ... in Ecclesia 

usque adhuc in usu remansit, tam 
in Oriente quam in Occidente. 

Concelebratio ... in Ecclesia 
tam Orientali quam Occidentali 
usque adhuc in usu remansit. 

I I I 

IV 

Denique quaesitum genérale proponitur: 

An placeat expensio facta a Commissione circa modos reliquos ar­
tículos Caput II respicientes. 

2 - TEXTUS SCHEMATIS [21] 

C A P U T I I 

DE SACROSANCTO EUCHARISTIAE MYSTERIO 

47. Salvator noster, in Cena novissima, qua nocte tradebatur, Sacrifi-
cium Eucharisticum Corporis et Sanguinis sui instituit, quo Sacrificium 
Crucis in saecula, doñee veniret, perpetuaret, atque adeo Ecclesiae dilectae 
Sponsae memoriale concrederet mortis et resurrectionis suae: sacramen-
tum pietatis, signum unitatis, vinculum caritatis 3 6 convivium paschale, 5 
in quo Christus sumitur, mens impletur gratia et futurae gloriae nobis 
pignus datur.37 

48. Itaque Ecclesia sollicitas curas eo in tendit ne christifideles huic 
fidei mysterio tamquam extranei vel mu ti spectatores intersint, sed per 
ritus et preces id bene intellegentes, sacram actionem conscie, pie et actuóse 10 
participent, verbo Dei instituantur, mensa Corporis Domini reficiantur, 
gratias Deo agant, immaculatam hostiam, non tantum per sacerdotis ma-
nus, sed etiam una cum ipso offerentes, seipsos offerre discant, et de die 
in diem consummentur, Christo Mediatore,38 in unitatem cum Deo et inter 
se, ut sit tándem Deus omnia in ómnibus. 1 5 

49. Quapropter, ut Sacrificium Missae, etiam rituum forma, plenam 
pastoralem efficacitatem assequatur, Sacrosanctum Concilium, ratione ha­
bita Missarum, quae concurrente populo celebrantur, praesertim diebus 
dominicis et festis de praecepto, ea quae sequuntur decernit. 

50. Ordo Missae ita recognoscatur, ut singularum partium propria 20 
ratio necnon mutua connexio clarius pateant, atque pia et actuosa fide­
lium participatio facilior reddatur. 

Quamobrem ritus, probé servata eorum substantia, simpliciores fiant; 
ea omittantur quae temporum decursu duplicata fuerunt vel minus utili-
ter addita; restituantur vero ad pristinam sanctorum Patrum normam 25 
nonnulla quae temporum iniuria deciderunt, prout opportuna vel neces­
saria videantur. 

51. Quo ditior mensa verbi Dei paretur fidelibus, thesauri biblici lar- [22] 
gius aperiantur, ita ut, intra praestitutum annorum spatium, praestantior 
pars Scripturarum Sanctarum populo legatur. 

37 

[22] 52. Homilía, qua per anni liturgici cursum ex textu sacro fidei myste-
5 ría et normae vitae christianae exponuntur, ut pars ipsius liturgiae valde 

commendatur; quinimmo in Missis quae diebus dominicis et festis de 
praecepto concurrente populo celebrantur, ne omittatur, nisi gravi de 
causa. 

53. « Oratio communis » seu « fidelium », post Evangelium et homi-
ío liam, praesertim diebus dominicis et festis de praecepto, restituatur, ut 

populo eam participante, obsecrationes fiant pro sancta Ecclesia, pro iis 
qui nos in potestate regunt, pro iis qui variis premuntur necessitatibus, 
ac pro ómnibus hominibus totiusque mundi salute.39 

54. Linguae vernaculae in Missis cum populo celebratis congruus lo-
1 5 cus tribui possit, praesertim in lectionibus et « oratione communi », ac, 

pro condicione locorum, etiam in partibus quae ad populum spectant, ad 
normam art. 36 huius Constitutionis. 

Provideatur tamen ut christifideles etiam lingua latina partes Ordi­
narii Missae quae ad ipsos spectant possint simul dicere vel cantare. 

20 Sicubi tamen amplior usus linguae vernaculae in Missa opportunus 
esse videatur, servetur praescriptum art. 40 huius Constitutionis. 

55. Valde commendatur illa perfectior Missae participatio qua fideles 
post Communionem sacerdotis ex eodem Sacrificio Corpus Dominicum 
sumunt. 

2 5 Communio sub utraque specie, firmis principiis dogmaticis a Concilio 
Tridentino statutis,40 in casibus ab Apostólica Sede definiendis, tum cle-
ricis et religiosis, tum laicis concedí potest, de iudicio Episcoporum, veluti 
ordinatis in Missa sacrae suae ordinationis, professis in Missa religiosae 
suae professionis, neophytis in Missa quae Baptismum subsequitur. 

3o 56. Duae partes e quibus Missa quodammodo constat, liturgia nempe 
verbi et eucharistica, tam arete inter se coniunguntur, ut unum actum 
cultus efficiant. Sacra proinde Synodus vehementer hortatur animarum 
pastores ut, in catechesi tradenda, fideles sedulo doceant de integra Missa 
participanda, praesertim diebus dominicis et festis de praecepto. 

35 57. § 1. Concelebratio, qua unitas sacerdotii opportune manifestatur, 
in Ecclesia usque adhuc in usu remansit tam in Oriente quam in Occi­
dente. Quare facultatem concelebrandi ad sequen tes casus Concilio ex­
tendere placuit: 

I o a) feria V in Cena Domini, tum ad Missam chrismatis, tum ad 
Missam vespertinam; 

b) ad Missas in Conciliis, Conventibus Episcopalibus et Synodis; 
c) ad Missam in Benedictione Abbatis. 

2° Praeterea, accedente licentia Ordinarii, cuius est de opportunitate 
concelebrationis iudicare: 

a) ad Missam conventualem et ad Missam principalem in ecclesiis, 
cum utilitas christifidelium singularem celebrationem omnium sacerdo-
tum praesentium non postulet; 

b) ad Missas in conventibus cuiusvis generis sacerdotum tum sae-
cularium tum religiosorum. 

§ 2. I o Ad Episcopum vero pertinet concelebrationis disciplinam in 
dioecesi moderan. 

2 o Salva tamen semper sit cuique sacerdoti facultas Missam singula­
rem celebrandi, non tamen eodem tempore in eadem ecclesia, nec Fe­
ria V in Cena Domini. 

58. Novus ritus concelebrationis conficiatur, Pontificali et Missali 
Romano inserendus. 

NOTAE 

3 6 Cf. S. AUGUSTINUS, In loannis Evangelium Tractatus XXVI, cap. VI , n. 13: 
PL 35, 1613. 

37 Breviarium Romanum, In festo Sanctissimi Corporis Christi. Ad I I Vesperas, 
antiphona ad Magníficat. 

3 8 Cf. S. CYRILLUS A L E X . , Commentarium in loannis Evangelium, lib. XI, 
capp. XI-XII : PG 74, 557-564. 

3 9 Cf. 1 Tim. 2, 1-2. 
4 0 Sessio XXI, 16 iul. 1562. Doctrina de Communione sub utraque specie et 

parvulorum, capp. 1-3: CONCILIUM TRIDENTINUM. Diariorum, Actorum, Epistula-
rum, Tractatuum nova collectio, ed. Soc. Goerresiana, t. V I I I , Friburgi in Br. 1919, 
pp. 698-699. 

[5] 3 - R E L A T I O 

E X C . M I D . N I I E S U E N C I S O , E P I S C O P I M A I O R I C E N S I S , 

C O M M I S S I O N I S C O N C I L I A R I s D E S A C R A L I T U R G I A S O D A L I S 

Venerabiles Patres, 
Die 1 4 octobris nuper elapsi suffragium Vestrum postulavimus circa 

totum caput I I schematis de sacra Liturgia. Cui nostrae petitioni, hoc 
modo respondistis: 

Praesentes votantes 2 2 4 2 

Quia vero plures Patres aliquando eundem modum proposuerunt, 
de facto modi propositi numerantur 1 0 5 . Nonnullos tamen ex eis, qui 
inter se conveniunt, in unum collegimus in responsionibus afferendis. 

Commissio de sacra Liturgia omnes modos, cum rationibus adductis, 
attento etiam numero Patrum eos proponentium, diligenter collegit et 
accurate examinavit, iuxta ea quae in Ordine Concilii Vaticani I I cele-
brandi statuuntur. 

Quibus prae oculis habitis, expensio maximae partis modorum nobis 
visa est clara, et facile atque humaniter ab ómnibus Patribus admittenda. 
Tres autem modos, sive ob eorum momentum sive ob numerum Pa­
trum eos proponentium, speciali consideratione dignos iudicavimus. Ideo 
horum trium modorum expensionem ad finem nostrae Relationis remit­
ientes, de ceteris singillatim et ordinate nostrum iudicium Vestrae ap-
probationi proponimus...1 

[6] P A R S P R I O R * 

1 — a) Introducantur verba « Hoc facite in meam commemoratio-
nem » ne desit enuntiatio praecepti a Domino Apostolis dati 

1 In oratione: Si vultis, venerabiles Patres, transeamus ad pag. 18, in qua datur 
altera pars relationis. Illa pars tractat de modis qui peculiari consideratione digni 
visi sunt, ad pag. 18. 

* Relator hunc textum usque ad « Pars Altera », pag. [ 1 8 ] non legit. 

Placet . . . . 
Non placet . 
Placet iuxta modum 

1 4 1 7 
3 6 

7 8 1 

M O D I I U X T A O R D I N E M A R T I C U L O R U M 
D I S P O S I T I E T E X P E N S I 

A D A R T I C U L U M 4 7 
( P R O O E M I U M ) 

(1 Pater). 

b) Addatur: « ad maiorem Dei gloriam et ad universi mundi [6] 
salutem » (2 Pater). 

R. — Scopus huius articuli non est omnia tradere quae ad Eucharistiam 
referuntur, sed tantum doctrinam Tridentini breviter recolere 
tamquam fundamentum eorum quae in sequentibus statuenda 
sunt. 

2 — Pag. 21, linea 3, loco verbi « perpetuaret », dicatur: « veré et 
incruenter renovaret » (1 Pater). 

R. — Commissio consulto dixit « perpetuaret », ut indicaret unitatem 
cum Sacrificio Crucis et quaestiones inter theologos disputatas 
non tangeret. Leo XIII ad Episcopos Scotiae scripsit: « ... ut Sa-
crificium in Cruce consummatum perpetuum et perenne fieret. 
Huius autem ratio perpetuitatis inest in sacratissima Eucharistia, 
quae non similitudinem tantum inanem memoriamve tantum rei 
affert, sed veritatem ipsam, quamvis specie dissimili » (Litt. 
Encycl. Caritatis studium: A.S.S., 31, 1898-1899, p. 12). Finis 
autem huius perpetuitatis indicatur per verba « doñee veniat ». 

AD ARTICULUM 48 
( P R O O E M I U M ) 

3 — Pag. 21, lineis 12-13, non placent verba « non tantum per 
sacerdotis manus, sed etiam una cum ipso offerentes », quibus 
timendum est ne insinuetur aliqua aequalitas inter sacerdotem et 
fideles (2 Patres). 

R. — At haec verba doctrinam referunt Litt. Encycl. Mediator Dei 
(A.A.S., 39, 1947, p. 546) et nituntur verbis quae in Canone Mis-
sae leguntur: « Pro quibus tibi offerimus vel qui tibi offerunt ». [7] 

4 — Pag. 21, linea 14, substituatur verbum « mediante » loco verbi 
« mediatore » secundum ipsum textum S. Cyrilli (2 Pater). 

R. — Sed textus graecus S. Cyrilli dicit: « día ¡xeaíxov XQIOXOV », 

quod latine sonat: « per Christum mediatorem ». 

AD ARTICULUM 49 
( P R O O E M I U M ) 

5 — a) Pag. 21, linea 18, post verba « ratione habita », addatur: 
« praesertim » (1 Pater). 

b) Pag. 21, linea 19, post verba « in festis de praecepto », 

[7] addatur: «necnon aliis diebus magni fidelium concursus » 
(2 Patres). 

R. — Textus minime excludit Missas cum concursu populi, diebus qui 
non sunt de praecepto, celebratas. Mens enim est ut speciali modo 
ratio habeatur de Missis concurrente populo celebratis praesertim 
diebus dominicis et festivis, at aliis diebus non exclusis. 

AD ARTICULUM 50 

( D E I N S T A U R A T I O N E O R D I N I S M I S S A E ) 

6 — Non placet articulus (3 Patres). 

R. — Totus autem articulus approbationem saltem implicitam obtinuit, 
cum ipsius altera pars, quae nihil aliud est nisi explicatio prioris 
partis, directe fuerit per suffragationem approbata. 

7 — Expresse dicatur « semper intacta forma ipsius Canonis (3 Pa­
tres). 

R. — Hoc autem aliquo modo iam innuitur verbis schematis « probé 
servata eorum substantia ». Ceterum illud transmittimus Com-
missioni postconciliari. 

8 — a) Mutationes ne fiant in rebus venerabilibus (2 Pater). 
b) Non clare apparet qualis futura sit recognitio Ordinis Mis­

sae (2 Patres). 

R. — Sufficienter tamen deprehendi potest ex his quae in Relatione 
dicta sunt, et ex Appendice ad eandem Relationem. 

[8] 9 — Reformatio rituum potius ratione pastorali quam archaeologica 
fíat (1 Pater). 

R. — Iam provisum est in cap. I, art. 23, 33-36. 

10 — « Possibilitas conceda tur eligendi aut variandi iuxta annum li-
turgicum » (1 Pater). 

R. — Cf. Cap. I, art. 30 et 35; cap. I I , art. 51 et 53; cap. V, art. 107 
et 109. 

11 — Pag. 21, linea 24, mitigentur verba « vel minus utiliter addita » 
(2 Patres). 

R. — Haec verba iam sunt fructus mitigationis, relate ad veritatem [8] 
historicam, quam aliquo modo exprimere oportebat. 

12 — a) Verba « Orate, fratres, etc. » elata voce dicantur (1 Pater). 
b) In Missa aliquid addatur quo deprecemur Dominum mes-

sis ut mittat operarios in messem suam (1 Pater). 

R. — Utrumque ad Commissionem postconciliarem remittitur. 

AD ARTICULUM 51 

( D E L E C T I O N I B U S ) 

13 — Non placet articulus (1 Pater). 

R. — Sed est unicum votum. 

14 — Male sonat dicere « pars praestantior Scripturarum » (2 Pater). 

R. — Omnia quidem verba S. Scripturae sunt verbum Dei, et ideo prae-
stantissima; attamen aliquae partes praestantiores sunt sive ex 
ipsa mente hagiographorum, sive ex illustratione a Novo Te­
stamento facta, sive ex traditione Ecclesiae. Conferantur, ex. 
gr., praecepta ceremonialia Levitici et Epistolae S. Pauli. 

15 — Ubi id opportunum videbitur, fieri possit synaxis evangélica sine 
Eucharistia (2 Pater). 

R. — Iam provisum est utilitati fidelium per art. 35 n. 4, ubi de verbi 
Dei celebra tionibus. 

AD ARTICULUM 52 

( D E H O M I L Í A ) 

16 — Pag. 22, linea 4, dicatur: « ex textu sacro, ex quo in Missa lectio 
sumpta est » (1 Pater). 

R. — Quamvis ex natura rei ita sit, noluit tamen Commissio ita re- [9] 
strictive loqui, quia aliqui SS. Patres etiam ex alus Missae texti-
bus homiliam faceré consueverunt. 

17 — Pag. 22, linea 7, obligatio homiliae magis urgeatur addendo: 
« necnon aliis diebus magni fidelium concursus » (1 Pater). 

[9] R. — Textus agit de ómnibus Missis, sed obligationem circumscribit 
diebus de praecepto. Si alicubi maior obligationis extensio oppor-
tuna videatur, Episcopi est per legem dioecesanam providere. 

18 — Pag. 22, linea 4, non dicatur « ex textu sacro » (4 Patres). 

R. — Tamen textus venerandam Ecclesiae traditionem commendat. 
Cf. aliunde cap. I, art. 35, n. 2. 

19 — a) Edatur Directorium pastorale ad doctrinam tradendam populo 
(2 Pater). 

b) Severius prohibeatur omissio homiliae (2 Pater). 

R. — Primum ad auctoritatem dioecesanam pertinet; secundum ad di-
sciplinam. 

AD ARTICULUM 53 

( D E O R A T I O N E C O M M U N I ) 

20 — Non placet articulus (2 Pater). 

R. — Votum unicum. 

21 — Pag. 22, linea 10, addatur: « necnon aliis diebus magni fidelium 
concursus » (2 Pater). 

R. — Cum dicatur praesertim, non excluduntur alii dies magni fidelium 
concursus. 

22 — Inopportunum est « singulas intentiones in schemate enumerare » 
(2 Pater). 

R. — Sic tamen melius adumbratur natura ora tionis communis. Cete-
rum formula nostra desumitur ex traditione litúrgica, eí funda-
tur in praecepto S. Pauli, 2 Tim. 2, 1-2. 

23 — Pag. 22, linea 13, addatur: « formulis a competenti auctoritate 
ecclesiastica determinatis » (2 Pater). 

R. — At clare patet hic agi de oratione litúrgica, cuius formulae proin­
de erunt a competenti auctoritate approbandae. 

[10] 24 — Oratio communis brevissima sit (2 Pater). 

R. — Revera ita esse debet, sed illud remittimus Commissioni postcon-
ciliari. 

24 — Pag. 22, linea 13, addatur: « pro iis qui variis persecutionibus [ 1 0 ] 
oppressi sunt » (2 Patres). 

R. — Hoc iam videtur contineri in textu articuli « pro iis qui variis 
premuntur necessitatibus ». At nihil impedit quominus in textu 
orationis exarando competens auctoritas etiam hanc intentionem 
addere possit. 

AD ARTICULUM 54 

( D E U S U L I N G U A E V E R N A C U L A E ) 

26 — « Non placet concessio linguae vulgaris in Missa » (6 Patres). 

R. — Hoc contrarium est art. 36 per suffragationem approbato. 

27 — Inveniatur formula magis restrictiva de usu linguae vulgaris 
(2 Pater). 

R. — Commissio censet tenendam esse viam mediam quae maioritatem 
suffragiorum facilius possit obtinere. 

28 — Pag. 22, linea 14, dicatur: « Concedí potest de iudicio Episco­
porum ut linguae vernaculae utantur in tota Missa » (2 Pater). 

R. — Esset concessio nimis lata, et opposita his quae iam suffragata 
sunt. 

29 — Dicatur: « Lingua vernácula in celebratione Missae adhiberi po­
test ad normam art. 36 et 40 huius Constitutionis » (2 Pater). 

R. — Haec formula videtur minus clara quam nostra. 

30 — Pag. 22, linea 15, loco « tribui possit », dicatur « tribui potest » 
(2 Patres). 

R. — Forma subiunctiva aptior videtur ad exprimendam voluntatem 
Concilii. 

31 — Pag. 22, linea 15, dicatur « tribuatur » (2 Pater). 

R. — Esset contra id quod expresse suffragatum est in emendatione 
sexta. 

32 — Pag. 22, linea 16, non placet dicere « pro condicione locorum » [11] 
ob difficultates ex multitudine linguarum in quibusdam regio­
nibus (2 Pater). 

[H] R. — Sed ideo positum est hoc, ut ipsi Episcopi sint iudices de conve-
nientia vel non convenientia. 

33 — Pag. 22, linea 16, non placet expressio « quae ad populum spec-
tant », in quantum insinuat haberi partes Missae quae populi 
non sint (1 Pater). 

R. — Mens tamen Concilii clare explana tur in Relatione ad Aulam 
Conciliarem facta. 

34 — Pag. 22, linea 18, loco verbi « provideatur », ponatur « laudan-
dum » (1 Pater). 

R. — Hoc autem est contra statutum in art. 36 et contra id quod Pa­
tres suffragaverunt in emendatione octava, post auditas rationes 
in Relatione adductas. 

35 — Pag. 22, lineis 18-19, loco « partes Ordinarii Missae », dicatur 
« partes praecipuas Ordinarii Missae » [1 Pater). 

R. — Sed textus schematis clarior est. 

36 — Pag. 22, linea 18, verba « etiam lingua latina » non sunt omnino 
exacta: nam adsunt in Ordinario Missae etiam aliae linguae, ut 
graeca (v. gr. Kyrie, eleison) et hebraica {Amen, Alleluia) [1 Pa­
ter). 

R. — Sed haec verba in ómnibus linguis liturgicis assumpta sunt, et 
uti propria considerantur. 

37 — Ab addiscendis partibus Ordinarii Missae linguae latinae, exclu-
dantur regiones Missionum, si Episcopi id nimis onerosum vel 
parum utile iudicent (2 Pater). 

R. — « S i Episcopi id nimis onerosum vel parum utile iudicent », 
facultatibus uti possunt, in tertio commate huius articuli indicatis. 

38 — Pag. 22, linea 20, post verba « amplior usus linguae vernaculae in 
Missa », addatur: « excepto Canone » (22 Patres). 

R. — Sed non videtur opportunum a Concilio formaliter excludi quod 
in casibus particularibus ab Apostólica Sede concedí possit, uti 
iam concessum est. 

39 — Paragraphus tertia non placet, quia iam continetur in paragrapho [12] 
prima (1 Pater). 

R. — Utraque tamen paragraphus omnino differt inter se. 

40 — Consilium detur de conficiendis versionibus a Conferentiis Epi-
scopalibus (2 Pater). 

R. — Iam provisum est in cap. I, art. 36 § 4 huius Constitutionis. 

AD ARTICULUM 55 

( D E C O M M U N I O N E S U B U T R A Q U E S P E C I E ) 

Ad paragraphum primam 

41 — a) Pag. 22, linea 22, deleantur verba « valde commendatur » 
(14 Patres). 

h) Pag. 22, linea 22, deleátur expressio « perfectior partici­
pado » (22 Patres). 

c) Pag. 22, linea 23, deleantur verba « ex eodem Sacrificio » 
(3 Patres). 

R. — Haec autem commendatio, quae iam a Concilio Tridentino (Sess. 
XXII, cap. 6) fiebat, postea iterata est a Benedicto XIV (Litt. 
Encycl. Certiores ejfecti) a Pió XII (Litt. Encycl. Mediator Dei: 
A.A.S., 39, 1947, p. 565) et nuperrime a S. Rituum Congrega­
tione in Instructione de Música sacra et sacra Liturgia, diei 3 sept. 
1958, n. 22 c. 

42 — « Caveatur possibilitas semper communicandi extra Missam » 
(4 Patres). 

R. — Expresse dictum est in Relatione, nec videtur explicite dicendum. 

43 — « Semper possit, qui vult, Communionem sub una tantum specie 
recipere » (2 Pater). 

R. — Hoc evidens est, nec videtur explicite dicendum. 

44 — a) « Caveatur de perfecta libértate abstinendi sine molestiis a 
Communione » (2 Pater). 

h) Pag. 22, linea 24, post verba « Corpus Dominicum su-
munt » addatur: « Attentis tamen ofíiciis, quibus homines ho-
diernis temporibus alligantur, Communionis distributio nullo 

[12] temporis spatio restringatur, servatis de iure servandis circa ieiu-
nium eucharisticum » (2 Pater). 

R. — Haec omnia, quamvis óptima, ad nostrum caput non pertinent. 

[13] Ad paragraphum secundam 

45 — Non placet Communio sub utraque specie (22 Patres). 

R. — Sed si haec vota addantur ad alia 36 vota negativa, adhuc in mi­
noritate remanent. 

46 — Exempla allata sint taxativa et non exemplativa (2 Patres). 

R. — Sed contrarium dictum est in Relatione ad Aulam, et Patres in 
hoc sensu suffragaverunt totum caput. 

47 — Pag. 22, linea 26, dicatur « in paucis casibus » (2 Pater). 

R. — Hoc autem iudicio Apostolicae Sedis relinquimus. 

48 — Communio sub utraque specie limitetur illis casibus in quibus 
pauci communicandi sunt (2 Pater). 

R. — Mens Commissionis aperte patet e casibus allatis, in quibus sem­
per pauci sunt communicandi. 

49 — Pag. 22, linea 26, dicatur « in casibus et iuxta modum » (2 Pater). 

R. — Sed res per se satis clara est, nec expressa indigere videtur indi­
ca tione. 

50 — Communio sub utraque specie non distribuatur in Missa quae 
celebra tur sub divo, aut in locis in quibus dificultas sit ambu-
landi inter fideles (2 Pater). 

R. — Res Commissioni postconciliari remittitur. 

51 — Facultas sumendi Communionem sub utraque specie vigorem 
non habeat priusquam proponatur ritus (1 Pater). 

R. — Iam satis provisum est, siquidem non potest fieri priusquam Apo­
stólica Sedes casus definiat. 

52 — Communio sub utraque specie, in casu professionis religiosae, 
restringatur ad professionem perpetuam (5 Patres). 

R. — Quia casus allati sunt mera exempla, Apostolicae Sedis erit eos [13] 
accuratius definiré. 

53 — Pag. 22, linea 29, deleantur verba « in Missa quae Baptismum 
subsequitur », ob difficultates magni numeri baptizatorum et de-
ficientiae vini atque instructionis (2 Patres). 

R. — Casus citati sunt mera exempla, et neminem obligant: nam ex- [14] 
presse dicitur « de iudicio Episcoporum ». 

54 — a) Communio sub utraque specie concedatur tantum ordinatis in 
Missa suae Ordinationis, exclusis aliis casibus (2 Patres). 

b) Articulus generaliore modo redigatur et in posterum re-
linquatur definitio sive casuum sive cautionum sive rituum (1 Pa­
ter). 

R. — Contrarium tamen a Patribus approbatum est cum máxima maio-
ritate. 

55 — Latius vel simplicius repetatur doctrina tridentina de Commu­
nione sub utraque specie (2 Patres). 

R. — Hoc extra scopum nostrum versatur; insuper Commissio censet 
principia Concilii Tridentini, quae ad rem pertinent, satis expli­
cite iam haberi in textu. 

56 — Pag. 22, linea 27, loco verborum « de iudicio Episcoporum », 
dicatur: 

a) « de iudicio Episcoporum territorii » (2 Pater). 
b) «de iudicio Conferentiae Episcopalis » (2 Pater). 
c) « de iudicio Ordinariorum » (3 Patres). 

R. — Cum agatur de casibus ab Apostólica Sede definiendis, videtur 
sufficere iudicium Episcopi pro suo territorio. 

57 — Communio sub utraque specie extendatur: 
a) ómnibus fidelibus, feria V in Cena Domini (2 Patres). 
b) iuvenibus promissiones Baptismi renovantibus, catechistis 

et membris Actionis Catholicae missionem canonicam recipienti-
bus (2 Pater). 

c) ad Missam iubilaeorum tam professionis religiosae quam 
Matrimonii {38 Patres). 

R. — Quibus ómnibus in mentem revocare liceat casus alia tos in sche­
mate esse mera exempla et non enumerationem taxativam. 

[14] 58 — Conconsecrantes, in Consecratione Episcopali, concelebrent et 
communicent sub utraque specie (2 Paires). 

R. — Rem Commissioni postconciliari remittimus, quae illam conside-
rabit in revisendo Pontificali romano. 

[15] AD ARTICULUM 56 

( D E I N T E G R A M I S S A P A R T I C I P A N D A ) 

59 — Pag. 22, linea 32, mitigetur expressio « Sacra proinde Synodus 
vehementer hortatur animarum pastores » (2 Paires). 

R. — Textus ita emendatus fuerat a Commissione propter rationes a 
Patribus anno elapso tuse expósitas, in quibus petebatur explicita 
obligatio. Attamen vehemens exhorta tio utilior visa est quam 
explicita obligatio. 

60 — Pag. 22, linea 33, deleantur verba « in catechesi tradenda » 
(2 Pater). 

R. — Sed non loquimur de catechesi tantum parvulorum, ñeque ex 
alia parte intendimus unicum médium proponere. 

AD ARTICULUM 57 

( D E C O N C E L E B R A T I O N E ) 

61 — Concelebratio: 
a) non placet {18 Patres). 
b) fiat tantummodo in Missa chrismatis {17 Patres). 
c) non placet in Conciliis, Conventibus Episcopalibus et Sy-

nodis (3 Patres). 
d) non placet in Benedictione Abbatis {8 Patres). 
e) non placet in Synodis {1 Pater). 
f) fiat tantum in Cena Domini (2 Pater). 
g) fiat solummodo dum ipse Episcopus celebrat (2 Pater). 
h) fiat tantum dum Episcopus vel sacerdos in dignitate con-

sti tutus et ad hoc delega tus celebrat (2 Pater). 

R. — Sed singuli casus concelebra tionis suffragati sunt et approbati 
máxima maioritate votorum. 

62 — In Missa Consecrationis Episcopi concelebrent tum Consecratus [*5] 
et Consecrans, tum Episcopi Conconsecrantes necnon et alii Epi­
scopi vel sacerdotes assistentes (2 Patres). 

R. — Casum proponimus considerationi Commissionis postconciliaris, 
ut rem videat cum agetur de revisendo Pontificali romano. 

63 — a) Non possint concelebrare qui iam celebraverunt vel celebraturi 
sunt aliam Missam (1 Pater). 

b) Possit concelebrare etiam qui aliam Missam eodem die ce- [16] 
lebrare debet (1 Pater). 

R. — Decisio ad disciplinam pertinet. 

64 — Concelebratio tantummodo a Conferentia Episcopali permitti 
valeat (1 Pater). 

R. — Quod certe esset valde incommodum. 

65 — Pag. 22, linea 36, ne dicatur « in Ecclesia tam Orientali quam 
Occidentali » (1 Pater). 

R. — Erga hunc Patrem grati sumus de hoc errore detecto, qui iam in 
alia parte huius schematis emendatus fuit, et proponimus dicere: 
« in Ecclesia usque adhuc in usu remansit, tam in Oriente quam 
in Occidente ». 

66 — Pag. 22, linea 36, loco « remansit », dicatur « perdurat » (1 Pa­
ter). 

R. — Tamen « remansit », melius exprimit realitatem historicam. 

67 — Deleátur: 
a) integer n. 2 primae paragraphi {9 Patres). 
b) tota littera a) paragraphi secundae (6 Patres). 
c) tota littera b) paragraphi secundae {11 Patres). 

R. — Haec omnia a Patribus expresse approbata sunt, máxima maiori-
tate, in suffragatione de singulis casibus concelebrationis. 

68 — a) Pag. 23, linea 5, post verba « de licentia Ordinarii », addatur: 
« servatis quae a iure et a rubricis statuentur » {1 Pater). 

b) Post verba « eiusque disciplinam moderari », addatur: 
« ad normam instructionum quae a Sancta Sede dabuntur» 
{1 Pater). 

[16] R. — Iam provisum est in art. 58, in quo agitur de novo ritu confi-
ciendo. 

69 — Pag. 23, linea 5, post verba « de opportunitate concelebrationis », 
addatur: « in singulis casibus » (2 Pater). 

R. — Sed hoc esset nimis onerosum, immo aliquando impossibile. 

70 — a) Supprimatur concelebratio « ad Missam conventualem », quia 
ei non adest populus (2 Pater). 

[17] b) Supprimatur concessio concelebrationis « ad Missam prin-
cipalem » (2 Pater). 

c) Addatur in fine « de consensu Sanctae Sedis » (2 Pater). 

R. — Dúo priora obstant emendationibus expresse, et magna quidem 
suffragiorum maioritate approbatis; tertium non videtur neces­
sarium. 

71 — Pag. 23, linea 7, post verba « in ecclesiis » addatur « in ora-
toriis sive publicis sive semipublicis » (22 Patres). 

R. — Satis provisum est in Relatione lecta coram Concilio. 

72 — a) Pag. 23, linea 8, impugnatur verbum « singularem » (2 Pater). 
b) Pag. 29, linea 10, loco « in conventibus sacerdotum », di­

catur: « occasione conventus sacerdotum » (1 Pater). 

R. — Emendationes non videntur acceptandae, cum utraque locutio sit 
bonae latinitatis. 

73 — Pag. 23, linea 10, loco « in conventibus sacerdotum », dicatur: 
« in conventibus religiosorum » (2 Pater). 

R. — Fortasse Pater intellexit « conventus » in sensu « domorum »; sed 
textus agit de adunationibus, in quibus plures conveniunt. 

74 — Addatur: « tantum in casibus a Conferentia Episcopali definien-
dis » (2 Patres). 

R. — Quod videtur nimis restrictivum. 

75 — a) Pag. 23, linea 15, deleantur verba « non tamen eodem tem­
pore in eadem ecclesia » (2 Patres). 

b) Pag. 23, linea 15, post verba « in eadem ecclesia », adda­
tur: « tempore concelebrationis » (6 Patres). 



CONGREGATIO GENERALIS LXXI 593 

R. — Timent hi Patres ne quis dicat prohibitam esse celebrationem 
plurium Missarum singularum in eadem ecclesia, simul. Sed suf-
ficienter patet agi tantum de prohibitione celebrandi Missas sin­
gulares eodem tempore quo fit concelebratio. 

6 — Pag. 23, lineis 15-16, deleantur verba « nec feria V in Cena 
Domini » (8 Patres). 

R. — Haec verba posita sunt ne, qui feria V in Cena Domini prohi-
bentur Missam singularem celebrare, censeant se ex hoc articulo 
facultatem eam celebrandi accipere. 

7 — Pag. 23, linea 16, addatur in fine paragraphi: « nisi necessitas t 1* 
pastoralis aliam Missam exigat » (2 Pater). 

R. — Hoc tempore concelebrationis admitti nequit. Extra tempus con-
celebrationis a nemine prohibetur. 

P A R S A L T E R A 

MODI QUI PECULIARI CONSIDERATIONE 
DIGNI VISI SUNT 

Quidam Modi circa art. 54, de lingua vernácula in Missa, art. 55, 
e Communione sub utraque specie, et art. 57, de concelebratione, pro-
iti, peculiari consideratione digni visi sunt; proinde in hac altera parte 
e ipsis fusius agitur. 

AD ARTICULUM 54 

( D E L I N G U A V E R N Á C U L A I N M I S S A ) 

8 — Pag. 22, linea 16, post verba « quae ad populum spectant », ad­
datur: « necnon in orationibus sacerdotalibus extra Canonem 
quibus populus responderé debet » (108 Patres). 

R.. — Ratio quae adducitur est: quia populus debet intelligere id ad 
quod respondet Amen. 

Ómnibus perpensis quae a Patribus animadversa sunt in di-
sceptatione Aulae circa hanc quaestionem, Commissioni visum est 
articulum 54, in genere, sufficientem praevidere concessionem 
linguae vernaculae in partibus, quae magis directe fideles respi-

38 

ciunt. Et ita satisfacit condicionibus ordinariis. Insuper, in tertia 
paragrapho, expresse praecaventur necessitates peculiares loco­
rum in quibus « amplior usus linguae vernaculae in Missa oppor-
tunus esse videatur »: et ad hoc revocat art. 40 Constitutionis, 
iuxta quem competens auctoritas territorialis potest ampliores 
facultates ab Apostólica Sede impetrare. 

His ergo prae oculis habitis, Commissio proponit ut articulus 
prouti iacet servetur. 

AD ARTICULUM 55 

( D E C O M M U N I O N E S U B U T R A Q U E S P E C I E ) 

Pag. 22, linea 29, post verba « in Missa quae Baptismum sub-
sequitur », addatur: « necnon Sponsis in Missa celebrationis Ma­
trimonii » (120 Patres). 

Rationes quae adducuntur sunt: ex tribus exemplis allatis pro 
sacerdotibus, religiosis et laicis, dúo priora omnia membra illius 
coetus attingunt, dum tertium quibusdam tantum favet, scilicet 
iis qui Baptismum in adulta aetate suscipiunt. Aliunde dúo prio­
ra exempla desumuntur ex actibus cuiusque coetus propriis, dum 
Baptismus communis est ómnibus christianis. Congruentius ergo 
tertium exemplum sumeretur ex Sacramento quod exclusive lai­
cos respicit, sicuti est Matrimonium. 

Revera exemplum propositum pulchrum est, et rationes qui­
bus fulcitur non minoris revera momenti sunt, numerusque Pa­
trum qui illud proponunt attendendus. Attamen, Commissioni 
de sacra Liturgia visum est huiusmodi exemplum adaequate pro-
poni non posse cum ómnibus cautelis necessariis, in brevi textu 
articuli. Ceterum, cum casus allati sint tantum ad modum exempli 
adducti, magis opportunum visum est ut competens auctoritas 
territorialis, prae oculis habitis utilitatibus quae fidelibus suae 
regionis obvenire possint, utatur suis iuribus illam concessionem 
proponendo et obtinendo directe ab Apostólica Sede, intra casus 
ab ipsa Apostólica Sede definiendos. Commissio enim de sacra 
Liturgia nullam exceptionem contra casum allatum profert. 

Unde eadem Commissio proponit ut articulus 55 intactus 
servetur. 

AD ARTICULUM 57 [19] 

( D E C O N C E L E B R A T I O N E ) 

80 — Pag. 23, linea 5, post verbum « Ordinarii » addatur: « loci » 
(55S Patres). 

Aliae formulae circa eandem rem propositae sunt: 

81 — Post verbum « Ordinarii », addatur: « loci »; ac sub littera b), 
loco « tum saecularium tum religiosorum », dicatur: « si autem 
agatur de religiosis in suis domibus, requiritur tantum licentia 
Superioris maioris » (1 Pater). 

82 — Post verbum « Ordinarii », addatur: « loci »; sed addatur in­
super littera c): « In sacellis non publicis religiosorum compe-
tens auctoritas est Superior maior » ( I Pater). 

83 — Ordinario loci submittantur oratoria religiosorum quae de facto [20] 
habitualiter christifidelibus patent (1 Pater). 

84 — Distinguatur inter religiosos qui ad solemnem Officii divini cele-
brationem teñen tur et ceteros. Pro prioribus sufficeret licentia 
Superioris maioris, pro alteris requireretur etiam licentia Epi­
scopi (1 Pater). 

85 — « Accedente licentia Ordinarii loci, cuius est de opportunitate ... 
moderari; et tantum in cathedralibus, in ecclesiis paroecialibus 
et in ecclesiis conventualibus, dummodo concelebratio fiat a sal­
tem sex sacerdotibus » (1 Pater). 

R. — Commissio unanimiter declarat se numquam voluisse aliquid 
detrahere de iure quod Episcopo secundum ius vigens competit, 
moderandi scilicet cultum in sua dioecesi. Ad sensum vero huius 
articuli clariorem reddendum, Commissio proponit ut de com-
petentia Episcopi in moderanda disciplina concelebrationis ma­
gis explicite caveatur addendo novum numerum in paragrapho 
secunda his verbis: « Ad Episcopum vero pertinet concelebratio­
nis disciplinam in dioecesi moderari ». Textus proinde ita erit: 

2° Praeterea, accedente licentia Ordinarii, cuius est de oppor­
tunitate concelebrationis iudicare: 

a) ad Missam conventualem et principalem, etc. 
b) ad Missas in conventibus cuiusvis generis sacerdotum, etc. 

§ 2 . 1 ° Ad Episcopum vero pertinet concelebrationis discipli-
nam in dioecesi moderan. 

2° Salva tamen semper sit, etc. 
Ideo sensus articuli est Episcopo competeré concelebrationem 

in ecclesiis quoque religiosorum exemptorum ad normam iuris 
moderan. 

* * * 

Venerabiles Patres, 

Commissio de sacra Liturgia Modos a Vobis tanta sapientia propósi­
tos magna cum diligentia expenderé curavit. Huiusmodi vero expensionis 
Relationem Sodales Commissionis nunc Vobis reverenter submittunt, et 
fidenti animo Vestram approbationem postulant. 

Moderator: Gratias, exc.me Pater. 
Continuando nunc disceptationem circa schema de Oecumenismo 

in genere, velit loqui... [Breve intervallum]. Exc.mus secretarius ge­
neralis leget nunc primum modum. 

Secretarius generalis: Patres venerabiles, antequam legam primum 
modum, vobis communico quod suffragatio super integrum schema de In-
strumentis communicationis socialis, per placet et non placet, post de-
bitam relationem circa modos propósitos, habebitur feria I I proximae 
hebdomadae. 

Nunc lego primum modum. Videatis pag. 3: « Modis accurate ex-
pensis, prouti in sequen ti relatione exponitur, commissio una tantum 
textus mutationem proponendam esse censuit circa art. 57 (de Concele­
bra tione), quae proinde Patrum suffragationi subicitur ». 

Et hoc est quaesitum cui respondendum est placet vel non placet: 
« An placeat ut in art. 57 (pag. 23 huius fasciculi, linn. 5 et 12) textus, 
ob rationes in " relatione " expósitas (videatis pag. 20), mutetur prout 
sequitur: ... ». 

Lego tantum novum textum, qui est in parte dextera [cf. p. 5 7 5 ] . 
Ut videtis, Patres, mutationes sunt duae: abolita est expressio « eius­

que disciplinam moderan », quae est notis cursivis in parte sinistra; et 
addita est haec alia dispositio, quae pariter impressa est notis cursivis, 
« ad episcopum vero pertinet concelebrationis disciplinam in dioecesi 
moderari ». 

Nunc, vero, suffragatio dicet utrum haec immutatio placeat an 
non placeat. 

Moderator: Circa, igitur, schema de Oecumenismo in genere... 

PATRUM ORATIONES 
(de Oecumenismo in genere) 

1 

E M . M U S P. D. ALBERTOS GREGORIUS C A R D . MEYER 
Archiepiscopus Chicagiensis * 

Venerabiles Fratres, 

Unam brevem atque generalem 1 animadversionem vellem faceré de 
hoc schemate in genere. 

Schema in genere placet tamquam basis ulterioris disceptationis. Spe-
cifice placet structura schematis cum inclusione duorum capitum, quarti 
et quinti, nempe de Iudaeis et de libértate religiosa} Quaestiones de 
quibus haec dúo capita3 tractant omnino a Concilio tractari debent. Ne­
cessarium non duco repetere óptima argumenta, quibuscum consentio* 
iam allata a duobus relatoribus pro his capitibus. Datur quidem diffe-
rentia opinionum de loco vel de schemate ubi melius hae duae quae­
stiones tractandae essent. Mea opinione, et puto me exprimere etiam 
sententiam multorum aliorum Patrum, praesertim ex Statibus Foede­
ratis Americae Septemtrionalis, hae duae quaestiones intime cohaerent 
cum tota quaestione de oecumenismo, tam theoretico quam practico. 

Schema utique perfici potest et debet iuxta ea quae iam in scriptis 
emendationibus habentur, atque etiam iuxta ea quae sapienter iam dicta 
vel dicenda sunt in aula. Vehementer autem opto ut totum schema no­
bis exhibitum, capitibus quarto et quinto 5 inclusis, tamquam basis ul­
terioris disceptationis accipiatur. Et dixi. 

In textu scripto tradito: 1 deest. 2 duarum paragraphoeum, quartae et 
quintae. 3 hae duae paragraphi. 4 deest. 5 paragraphis quarta et 
quinta. 

* Die 18 novembris 1963 P. D. Floyd L. Begin, praeses coetus conciliaris epi­
scoporum Americae Septemtrionalis de oecumenismo, secretariae Concilii com-
municavit: «Die 17 novembris 1963, 110 ex 120 episcopis ex hierarchia episco­
patus in Statibus Foederatis Americae Septemtrionalis adunatis approbaverunt 
interventionem em.mi Alberti card. Meyer ». 

2 

E M . M U S P. D. ANTONIUS C A R D . BACCI 

Venerabiles Fratres, 

De schemate in universum circa Oecumenismum quam brevissime 
possum loquar, duas tantum animadversiones proponens. 

1 . Titulus de Oecumenismo non placet, etiamsi adiciatur adiecti-
vum, seu dicatur « de Oecumenismo catholico ». Non placet autem dua­
bus de causis: 

a) Quia verbum « Oecumenismus » apud populum immo apud 
omnes accipitur ut motus ille, quo variae Confessiones acatholicae inter 
se concordare contendunt, quod ceteroquin usque adhuc numquam 
reapse contigit. Vox, igitur, « Oecumenismus » apud non paucos in-
generare potest confusionem et intellegi etiam ut « interconfessionali-
smus », quod omnino vitandum est. Ñeque remedium adhiberi potest 
dicendo « de Oecumenismo catholico », quia nobis non licet mutare 
significationem vocabulorum quam communis usus invexit, secundum 
sententiam Horatii: « Usus te plura docebit ». 

b) Non placet praeterea, quia adiecta sunt dúo capita, quae ad 
Oecumenismum non pertinent, nempe de Iudaeis, et de libértate reli­
giosa; oecumenismus enim pertinet tantum ad unitatem christianorum 
fovendam. Quae dixit em.mus card. Bea hac in aula de Iudaeis placent 
admodum, ac libentissime 1 assentior; sed non videtur cur, si de Iudaeis 
agitur, qui christiani non sunt, etiam de alus populis non dicantur, qui, 
quamvis non christiani, Deum tamen diversa religione colunt, et qui 
minore benevolentia ab Ecclesia haberi non possunt. 

Propono igitur sequentia: aut efficiatur aliud schema, quod de 
Iudaeis agat, aut mutetur titulus huius schematis hoc modo: « De chri­
stianorum unitate fovenda et de agendi ratione cum alus religionibus »; 
ideoque addatur etiam aliud caput, quod de ratione agendi agat cum 2 

aliarum religionum sectatoribus? 
Quod autem dixi de Iudaeis (cap. IV), idem dicendum esse puto 

de cap. V, nempe « de religiosa libértate », quae quaestio doctissime 
optimeque heri proposita est ab exc.mo episcopo De Smedt. Doctissime 
quidem et optime, sed quaestio non pertinet tantum ad oecumenismum 
sed ad omnes religiones, quae huiusmodi libértate frui debent. 

2. Secunda4 animadversio. Schema de Oecumenismo mihi videtur 
valde verbosum, atque interdum etiam mihi videtur laborare ambiguitate 
verborum in rebus sane gravissimis. Unum exemplum affero, seu cum 

agitur de primatu Summi Pontificis, ut iam praeclare notavit ...5 Pa­
triarcha orientalis, cuius nomen ex mea memoria excidit. V. g., in pag. 7, 
v. 27, dicitur Dominum elegisse Petrum « ut fratrum suorum collegio 
praeesset », quod iterum suscitare videtur quaestionem de collegialitate, 
non eo sensu, quo ab ómnibus admittitur, sed de collegialitate ut congu-
bernatione totius Ecclesiae, quae sententia est saltem periculosa.6 

Praeterea, in pag. 23, v. 2, dicitur « officium Romanae Sedis (esse) 
praesidere in caritate », nihil adiungendo de vera iurisdictione primatus 
Romani Pontificis. 

Atqui, venerabiles Patres conciliares, si volumus, si cupimus — ut 
reapse vehementer cupimus — allaborare omnes ad unitatem omnium 
christianorum fovendam, primo loco pernecesse est ut doctrina catholica 
clare et integre pateat ante oculos dilectissimorum fratrum, qui a nobis 
— proh dolor — seiuncti sunt. Si haec doctrina timido et involuto modo 
tantum affulgeat, optatissimus ille7 dialogus haberi non potest, quia 
oecumenismus permanet res incerta, manca, ne dicam inanis. Caveatis 
igitur, venerandi Patres! 

Liceat mihi brevem parenthesim faceré. Die xxx octobris, antequam 
quinqué illi famosi articuli ad suffragationem vocarentur, ego, postquam 
consilium quaesieram a variis Patribus ex quibus non paucis em.mis 
cardinalibus? facultatem loquendi petii.* Sed haec facultas mihi dene-
gata fuit; et articuli illi, sine necessaria disceptatione ad sufragationem 9 

vocati sunt. Quamobrem ego, ex officii mei10 conscientia, Summum 
Pontificem appellavi, causam referens Sanctitati Suae. 

Haec habui quae meditationi, quae 1 1 prudentiae, quae 1 2 sapientiae 
vestrae proponerem. 

In textu scripto tradito: 1 libenter. 2 circa. 3 sectatores. 4 Al­
tera. 5 venerabilis. 6 periculosissima. 7 deest. 8 inter quos 
em.mus card. Cicognani a Publicis Ecclesiae Negotiis. 9 suffragia. 1 0 deest. 
1 1 deest. 1 2 ac. 

Moderator: Exc.mus secretarius generalis leget nunc secundum mo­
dum de sacra Liturgia. 

Secretarius generalis: Secundus modus, venerabiles Patres, est sub 
n. I I I . Nam quae habentur sub n. I I , pag. 4, scripta sunt tantum explica-
tionis causa. Nihilominus lego, sed circa haec suffragatio fieri non de­
bet: [c/. p. 576]. Ut videre potestis, mutatio est puré accidentalis 

* Cf. Vol. I I , pars I I I , pag. 672. 

et formalis. Sed suffragatio facienda est sub n. I I I , qui ita sonat: « Prae­
terea, circa art. 54 (De lingua vernácula in Missa) et art. 55 (De Com­
munione sub utraque specie)... [cf. p. 576]. 

«Proinde sequentia quaesita proponuntur... » [cf. p. 576]. Quae 
tamen quaesita seorsim suffragationi subicientur. Ergo, primo quaeri-
tur: « An placeat responsio data a commissione circa art. 54 ». Nunc, 
tantummodo circa hoc quaesitum suffragandum est. Et claritatis causa, 
ne vos, venerabiles Fratres, nimio taedio affecti sitis, lego ipse quae 
continentur in pag. 18, quamvis exc.mus relator hoc iam fecerit. Videa­
tis pag. 18... [cf. p. 595-596]. 

Ideo, respondeatis, quaeso, Patres venerabiles, ad hoc quaesitum: 
« An placeat responsio data a commissione circa art. 54 », quam modo 
legi. 

3 

E X C . M U S P. D. ÁNGELUS IOSEPH JELMINI 
Episcopus tit. Thermensis, adm. apost. Luganensis 

Helvetiae episcopi, in quorum nomine loquor, venerabiles Patres, 
nec ea quae in schemate de Ecclesia dicta fuerunt, repetere, nec ea quae 
in praesenti schemate iam miro in modo dicuntur parvi penderé, inten-
dunt; sed solummodo, si fieri potest et licet, maiorem clarificationem af­
ierre optant. 

1. Nemo est qui in Ecclesiam intret qui non aliquo modo in Ec­
clesia iam vivat. Quo fit, ut Ecclesia non sit societas in seipsa clausa, sed 
societas aperta dimensionibusque totius generis humani semper et ubi­
que extensa. Omnes, enim, quos Ecclesiae dat Pater, ad Ecclesiam ve-
niunt, et nullus eiicitur foras...1 Ambulant gentes in lumine Ecclesiae. 
Omnes ad eam congregantur. Filii et filiae de longe veniunt. Dilatabi-
tur cor Ecclesiae quando conversa fuerit multitudo maris, quando for-
titudo gentium eam operiet ...2. Sed haec verba Isaiae prophetae de Ec­
clesia veré dici possunt non nisi prout Mater Ecclesia luminis fulgori-
bus Christi mortui et resurgentis adornetur. Ideo, ad oecumenismum 
catholicum melius proponendum, sub quodam aspectu centrali Ecclesia 
contemplan debet, praecise sub illo aspectu quo Paulus VI hanc sessio-
nem inchoando, instabat: « Christum, Christum dicimus principium no-
strum esse ». 

Etenim Christus est alpha et omega spiritus oecumenismi. Ecclesia 
aut est Christi, aut nihil est, ita ut Ecclesia Christi iam aliquo modo 
omnes qui in Christum credunt comprehendit, et est iam communis do-

mus omnium christifidelium, immaculata quidem ex praesentia Christi, 
maculata autem ex nostris schismatibus. Ideo plenitudine unitatis ex prae­
sentia Christi Ecclesia Christi gaudet, sed, ut bene in nostro schemate 
dicitur, illa plenitudo unitatis perfectius manifestanda est, et ómnibus 
magis accessibilis reddenda est. Ita ut unitas et unicitas Ecclesiae nec sit 
aliqua uniformitas sed unitas in diversitate, nec diversitas sit aliqua 
confoederatio Ecclesiarum sed diversitas in unitate. 

2 . Valde placet ut enumeren tur ea quae pertinent ad renovationem 
catholicorum mediante conversione cordis etc., sed requiritur etiam, ad 
oecumenismum catholicum fovendum, ut structura non divina quidem, 
sed humana, sed ecclesiastica, sed latina, renovetur in sensu...3 dicto 
« aggiornamento », quod a Concilio Vaticano I I tam diligenter, tam 
patienter in ómnibus schematibus prosequitur. Ita ut spiritus oecume­
nismi sit simul spiritus pastoralis et clare appareat finem Ecclesiae et 
unionem cum Christo unum esse. 

3 . Optime iam in schemate nostro distinguitur inter Ecclesias orien­
tales et communitates a saec. xvi exortas, Valdensibus non omissis; sed 
in his ómnibus tanta diversitas invenitur, ut necesse sit ostendere quo­
modo Ecclesiae separatae plus minusve ad solam communionem catho­
licam Ecclesiae Christi sese appropinquent, sive quoad sacramenta, sive 
quoad verbi praedicationem et hierarchiam. Potestne Vaticanum II fra-
trum nostrorum oblivisci qui post Vaticanum I a nobis discesserunt, qui 
sunt veteres catholici, « vieux catholiques », « Altkatholiken »? Quibus 
autem Ecclesiae catholicae porta aperta est et cor magis. 

4 . Non solum de Iudaeis nobis videtur esse loquendum, sed de Ma-
hometanis et quidem in diebus nostris atheismi, de ómnibus illis qui in 
Deum credunt et propter suam fidem in Deum persecutionem patiun-
tur. « Non est personarum acceptor Deus, sed in omni gente qui timet 
eum et operatur iustitiam, acceptus est illi ...4. Ideo Ecclesia Christi sese 
ofíerre debet ut amica omnium in Deum credentium. 

5 . Denique, agendum videtur non solum de libértate conscientiae 
personae humanae, sed etiam de libértate omnium communitatum cre­
dentium ita ut omnes communitates libertatem obtineant in ómnibus 
quae spiritualem hominis vitam foveant. Sicut de cetero bene affirmatur 
in relatione cap. V de libértate religiosa heri5 lecta. 

Nec dicatur illa conscientiarum libertas tum singularium persona­
rum tum earundem communitatum ad schema nostrum non pertinere. 
Quinimmo libertas sic intellecta est conditio sine qua non oecumenismi. 
Ñeque dicatur quaestio de Iudaeis schemati nostro aliena esse. Haec 
quaestio máxime attinet ad elaborandam unionem inter omnes christifi-
deles quia, 1 . schisma inter Synagogam et Ecclesiam est fons omnium 

aliorum schismatum, et, 2. ut S. Paulus ait, totius Israel conversio et 
adsumptio erit vita ex mortuis ...6. Sed de his ómnibus secundum singula 
capita emendationes ad secretariatum mittemus. Dixi. 

In textu scripto tradito: 1 (lo. 6, 37). 2 (Is. 60) . 3 sic. 4 (Act. 
10, 34). 5 nuper. 6 (Rom. 11, 15). 

Moderator: Exc.mus secretarius generalis nunc proponet aliud quae­
situm circa modos de sacra Liturgia. 

Secretarius generalis: Quaeritur: «An placeat responsio data a 
commissione circa art. 55 ». 

Legam quaesitum et responsionem pag. 19... [cf. p. 594]. 
Respondeatis, ergo, Patres venerabiles: an placeat responsio data 

a commissione circa art. 55, quam modo vobis legi. 

4 

E X C . M U S P. D. ANDREAS SAPELAK 
Episcopus tit. Sebastopolitanus in Thracia 

Venerabiles Patres conciliares, 

Loquor nomine decem episcoporum Ucrainorum. Primo aspectu 
schema decreti de Oecumenismo videri potest ut aliquid novi in Eccle­
sia catholica. Saltem ipsa denominatio nova est. Sed, cum definitionem 
Oecumenismi inspiciamus, quae in ipso schemate invenitur, dicendum 
est Oecumenismum nihil aliud esse quam traditionalem actionem Eccle­
siae ad unitatem christianorum fovendam. Sed ut clare pateat sub no­
mine Oecumenismi agi de hac traditionali actione Ecclesiae catholicae 
ad unitatem christianorum fovendam ac restaurandam, praesertim quoad 
Ecclesias orthodoxas, ita titulum schematis complendum esse videtur: 
«De Oecumenismo seu actione ad unitatem christianorum restau­
randam ». 

Certe in schemate decreti de Oecumenismo ista traditionalis actio 
Ecclesiae catholicae novum vigorem ac universalitatem obtinet, et ad 
Communitates quoque christianas separatas, quae saec. xvi exortae sunt, 
actionem suam dirigit. Consequenter novi ac foecundi fructus ex hac 
communi actione praevidentur. 

In schemate nostro videtur agi potius de principiis generalibus ac 
theoreticis ad fraternas relationes inter omnes christianos fovendas, 

quam de ipsa christianorum unione. Hoc necessarie evenire debuit, 
quia simul ac aeque considerantur, et quidem in eodem Capite, vene-
rabiles Ecclesiae orientales ac communitates protestanticae. Quinimmo 
Ecclesiis orientalibus seiunctis solummodo septem numeri in cap. I I I 
dedicantur, dum de quadam « peculiari consideratione » loquitur; e 
contra in aliis capitibus schematis indiscriminatim de ómnibus christia­
nis seiunctis agitur. Generatim peculiaris dignitas Ecclesiarum seiuncta-
rum orientis obscuratur, et condicioni communitatum christianarum oc-
cidentis favetur: hinc eximium baptismi valorem extollendo, illinc nihil 
dicendo de sacerdotio sacramentali apud venerabiles Ecclesias separatas 
orientales, ñeque de aliis sacramentis. 

Relate ad Ecclesias seiunctas Orientales eadem materia in duobus 
schematibus nobis praesentatur: in schemate nempe de Oecumenismo 
et in schemate decreti de Ecclesiis orientalibus. Post accuratum examen 
duorum textuum relate ad Ecclesias orientales, respective a commissione 
conciliari pro Ecclesiis orientalibus ac a secretariatu ad unitatem chri­
stianorum fovendam exaratorum, mihi videtur non posse acceptari tex­
tus in schemate decreti de Oecumenismo propositus relate ad Ecclesias 
orientales 1 propter has principaliores rationes: 

1. Primum grave defectum nostri schematis est carentia fundamen-
talis distinctionis inter venerabiles Ecclesias seiunctas orientis et com­
munitates protestan ticas occidentis, quae distinctio in sacerdotio sacra­
mentali principaliter consistit. Sub hoc respectu Ecclesiae orientales 
separatae cum Ecclesia catholica eadem fide, eodem sacerdotio Christi, 
iisdem sacramentis uniuntur. Unicum impedimentum ad perfectam com­
munionem est carentia unionis cum Sede Romana, quod relationes sacra­
mentales cum Ecclesia catholica — praesertim Eucharistiae — suspen-
dit, quia hae relationes unionem perfectam praesupponunt. Ideo alius 
sermo erit de unione instauranda cum fratribus orthodoxis, alius cum fra­
tribus communitatum seiunctarum occidentis. Hic defectus deest in sche­
mate de Ecclesiis orientalibus, quia de sacerdotio sacramentali apud 
orientales expresse fit mentio. 

2 . Secundus defectus schematis de Oecumenismo consistit in ca­
rentia claritatis dum « de necessariis condicionibus ad unionem felici-
ter restaurandam » loquitur. Post genericam affirmationem « ad commu­
nionem et unitatem restaurandam opus esse nihil ultra imponere oneris 
quam necessaria », sermo est de quadam « praesidentia in caritate » 
Romanae Sedis relate ad Ecclesias orientales ante separationem vigente. 
Sed haec « praesidentia » significare potest « prima tum honoris », quod 
ab ómnibus Ecclesiis orientalibus seiunctis Romanae Sedi agnoscitur. 

De hoc fundamentali argumento multo clarius exprimitur parallelus 

textus in schemate de Ecclesiis orientalibus cum de necessariis ad unio-
nem restaurandam fit sermo. 

3 . Schema decreti de Oecumenismo ignorare videtur plurisaecularem 
Ecclesiae catholicae actionem pro unione Ecclesiarum seiunctarum orien-
tis, cuius fructus constituunt circiter 1 2 . 0 0 0 . 0 0 0 fidelium orientalium in 
sinu Ecclesiae catholicae viventium, cum 1 2 0 episcopis in communione 
perfecta cum Sede Romana. Nihil in schemate de hac praesentia fide­
lium orientalium in Ecclesia catholica, qui quemdam pontem naturalem 
ad unionem generalem restaurandam constituunt saepe proprio san-
guine causam Unionis firmantes ac culpas separationis lavantes, duce 
S. Iosaphat cum plurimis pastoribus orientalibus, qui etiam hodierno 
tempore pro fidelitate Ecclesiae catholicae in carcere obierunt. Ignorare 
hanc traditionalem actionem Ecclesiae ad unionem cum fratribus orien­
talibus fovendam cum uberrimis eiusdem actionis fructibus, idem est ac 
viam novam potius theoreticam quam practicam sequi. 

Multo magis oecumenicam viam sequitur schema decreti de Eccle­
siis orientalibus, quia a praesentia fidelium orientalium in Ecclesia ca­
tholica tamquam a probato fundamento ad ulteriores progressus pro-
cedit; et actualem statum rerum orientalium in Ecclesia catholica per-
fectibilem considerat in quantum « disciplina ecclesiastica et ordo hie-
rarchicus, mutationem ac perfectiorem valent recipere formam, quae 
omnium christianorum orientalium unitati magis respondeat et digni-
tati melius consulat ». 

Ecclesiae enim orthodoxae diligenter scrutantur quem locum in Ec­
clesia catholica fratres orientales teneant, qui locus post unionem cum 
Sede Romana, etiam eorum condicionem in Ecclesia catholica consti­
tuere deberet. In structura hierarchica praesertim maiores difficultates 
inveniunt, quia nunc temporis ne quidem 2 . 0 0 0 . 0 0 0 fidelium orienta­
lium in Ecclesia catholica viventium Patriarchas habent, et circiter 
1 0 . 0 0 0 . 0 0 0 , secundum disciplinam orientalem, in statu quodam ace-
phalo vivunt. 

Conclusio. Propter has principaliores rationes humiliter proponere 
audeo: 

1 . Ut una cum schemate decreti de Oecumenismo etiam secunda 
pars schematis de Ecclesiis orientalibus, sub titulo « De unione christia­
norum orientalium », iam in congregatione generali die 1 decembris 
probata, denuo in hac disceptatione resumatur. 

2 . Ne considerentur in eodem capite simul omnes christiani ab Ec­
clesia catholica seiuncti; sed in altero capite venerabiles Ecclesiae orien­
tales, et in altero autem, communitates christianae inde a saec. xvi 
exortae. 

3. Caput venerabiles Ecclesias orientales respiciens, constet ex se­
cunda parte schematis de Ecclesiis orientalibus sub titulo « De unione 
christianorum orientalium », iam quoad substantiam approbatum, claris 
principiis constans, ac Ecclesias orientales digna consideratione per-
tractans. 

Nec obstet difficultas differentiae styli. Haec difierentia necessaria 
est, quia de duabus mentalitatibus agitur, quae toto cáelo inter se dif-
f erunt. 

4 . Materia schematis de Oecumenismo communitates inde a saec. xvi 
exortas respiciens, in capite separato collocetur. 

Cum hac substitutione ac ulteriori perfectione textus schematis 
de Oecumenismo, ab orientalibus, praesertim fratribus separatis, accipi 
potest. 

Quoad autem cap. V, de libértate religiosa, haec solummodo dicam: 
Si de hoc gravi argumento in schemate de Oecumenismo loqui debemus, 
ante omnia elevetur vox clara, firma, huius Concilii contra persecutiones 
religiosas atheismi militantis. In hac condemnatione atheismi militantis 
solidarietatem fratrum orthodoxorum ac protestantium ut signum chri­
stianae solidarietatis petamus. Dixi. 

In textu scripto tradito: 1 deest. 
[Subsignaverunt etiam] Ivan Prasko, ep. tit. Zygritanus, exarcha ap. pro 

Ucrainis in Australia; Plato Kornyliak, ep. tit. Castrae Martis, exarcha ap. pro 
Ucrainis in Germania; Nilus N. Savaryn, ep. Edmontonensis Ucrainorum; M. Her-
maniuk, arch. Vinnipegensis Ucrainorum; Borecky Is.; Bucko Ioannes, Malanczuk 
VI., Segedi Ioachim. 

Moderator: Exc.mus secretarius generalis leget nunc quaesitum circa 
schema de sacra Liturgia. 

Secretarius generalis: Videatis adhuc pag. 4 sub n. IV. Quaesitum 
genérale proponitur: « An placeat expensio facta a commissione circa 
modos reliquos articulos cap. I I respicientes ». 

Etiam hic, suffragatio est per placet et non placet. 
Attendatis, Patres venerabiles: si suffragationes fuerint omnes posi-

tivae, hora circiter undécima cum dodrante, nempe cum tribus quadran-
tibus, fiet suffragatio super integrum caput. Rogamini, igitur, ut illa 
hora omnes vestris locis sedeatis. Hora undécima cum tribus quadrantibus. 

5 

E X C . M U S P . D. CASIMIRUS MORCILLO 
Archiepiscopus Caesaraugustanus 

Venerabiles Patres, Observatores et Auditores dilectissimi, 

1. Veré gaudentes hoc thema oecumenismi salutamus in Vaticanum 
I I insertum. Nunc primo simile argumentum in Concilio oecumenico 
disceptatur. 

Non quia Ecclesia praetermiserit ñeque suum officium fidelem sese 
praebendi unitati essentiali, quotidie in manibus Sponsi confisae quem 
orat « coadunare digneris », vel sollicitudinem maternam neglexerit qua 
ulnas suas aperit ómnibus e suo gremio avulsis. Sint huic testimonio 
preces liturgicae feriae VI Maioris Hebdomadae. 

Sed quia, cum in aevo máxime ecclesiologo nunc vivamus et dili-
gentem descriptionem Ecclesiae Vaticanum II sibi susceperit, silere non 
poterat adspectum veré notabilem proprietatis naturae eius, et in dyna-
mismum unitatis ecclesialis vergentem, quod est proprie oecumenismus. 

2. Aliud veré mirandum schema nobis servat. Eius tenorem dico 
positivum unde multae cautiones cunctaeque damnationes disparuerunt, 
quibus adsueti ob textus superiores huius quaestionis eramus. Quid 
accidit? Non ignorabat Ecclesia pondera christiana in confessionibus 
disiunctis latentia. Ex suis visceribus proveniunt, « vestigia Ecclesiae » 
servant, sunt in illis veluti nuclei aurei fodinam referentes. Sed pericula 
vitabat librationis dogmaticae, neglegentiae, pan-christianismi, qui ca-
vendus erat in primordiis motionis oecumenicae. 

Hodie imminuta vel fere omnino supera ta haec pericula videntur. Et 
Ecclesia, quae divisionem semper plorans ploravit, nostrorum fratrum 
disiunctorum opiata impugnandi divisionem laudat gaudens.1 

Optime ordinationi Concilii quadrat aspectus positivus huius decreti. 
Sunt in hodierno conatu oecumenico quam plurimae virtutes aptae ad 
commune propositum « unum sint » perficiendum. Nonne ineptum esset 
in solutione huius maximae quaestionis, cooperationem a nostris fratri­
bus disiunctis oblatam renuere? 

3 . Magnum est thematis propositio eiusque tenor positivus in aula 
conciliari. Est autem quo ultra in ordine methodologico progrediamur? 

Novimus fratres disiunctos invitationem « redi tus » plañe reiicere. 
Nullius culpae divisionis sontes se vident, credunt se Ecclesiae Christi 
adhaereri et nucleum christianum servare perfectissime. « Reditus » 
propositio illis intractabilis est, et arescit ipsas collaborationis radices. 

Verum est aliunde quod, suae unitatis et veritatis conscia, nequit 

Ecclesia proprio muneri repugnare, quo est « columna et fundamentum 
veritatis ». Prudentiores fratres disiuncti conscii sunt dogmatis catholici. 
Quamvis durum sibi videatur, sunt certe persuasi, se in motu oecumenico 
hoc factum inventuros. Ñeque eis displicet ut memoremus; potius exi-
gunt ut non celemus, tum ob dignitatem, tum ut non vitetur áspera 
problematis divisionum propositio. 

Sed haec est ulterior quaestio in hac hora Concilii quod vias sternit 
unitati: Estne possibile sermonem verum conferre qui, colloquentibus 
fideliter sua conservantibus, progressum ad veritatem ducat, quin sit 
« non » quiddam aprioristicum ex quo cuneta inefficientia iaceant? 

Ego quidem ita censeo. Possibilis est verus sermo ...2, quin dogma 
prodatur, ñeque omnis doctrina ad amussim protendatur. Immo censeo 
Concilium Vaticanum II , si possibile est, suis statutis constans, hoc 
munus suscipere deberé. Non hic quaeritur ut principia fundamentalia 
cuiusdam methodologiae proiiciantur, sed hoc suspicor constitus du-
plici obsequio: a) in primis veritati, quae nostra non est sed Christi, 
Evangelii, Ecclesiae; b) dein imae observantiae erga colloquentem qui 
nos adesse sinit nostro dogmati integro, sine censuris; ex quo tenemur 
vicissim conscientiam sinceram ecclesialem nostri fratris agnoscere. 

His fraternis relationibus cognitis, quae dogmata non aequiparant, 
cognitio perfectior, praeiudiciorum suppressio atque collaboratio arctior, 
in dies evenire potest. 

Denuo: singula non quaerimus, sed tantum possibilem esse metho-
dum statuere: hoc non improbat S. Thomas propugnator progressionis 
a situ communi ad alium perfectiorem; hoc probant RR. Pontifices, tum 
hodierni suo exemplo, cum maiores doctrina earum rerum quae « vesti-
gia Ecclesiae » dicuntur. 

Ab hac actitudine ad methodum, ulterius iudicium schematis pendet. 
Unde máximum momentum huius quaestionis procedit: Estne possibile, 
qua mensura, quove modo dialogum sincerum cum fratribus disiunctis 
conserere qui conatus oecumenicos christianitatis contineat? 

Forsitan Concilium malit conatum inchoare et patienter occasionem 
propitiam expectare. Sed interea, atque en meum votum, propono: 

1. Ut prooemium quoddam intentionem praemonstret decretum 
constituendi intra limites prudentiae, adiunctis hodiernis penitus perspec-
tis, atque apertis viis ad tempus futurum. 

2. Ut fulciatur praeoecupatio methodologica, principiis ordinatio-
nis practicae communicata. 

3 . Ut innovetur titulus cap. I schematis et loco « principia oecu­
menismi catholici », « principia catholica oecumenismi » inscribatur. Et 
rationes meae propositionis sunt hae: 

a) commodius est ex nostris principiis catholicis elementa vera 
motionis oecumenicae ut nunc est probare, quam innovare oecumeni­
smum quemdam catholicum ab integro; 

b) obsequentius est vocabulario servare oecumenismo notionem 
habitualem quae in documentis magisterii exponitur; 

c) vicinius est indoli conciliari quae adsentit et roborat in quan­
tum fieri potest ea quae idónea nunc sunt. Nunc vero: Oecumenismum 
catholicum proponere, hoc significare videretur « motionem oecumeni-
cam » plañe dissuadere; facultates oecumenismi nondum sufficienter ex-
ploratas et evolutas praetermittere; simul ta tem duplicis oecumenismi 
suscitare, loco vires augendi cooperatione quadam concorde. 

4 . Et ultimum verbum rationibus methodologicis fulcitum: De 
Iudaeis, fratribus Christi secundum carnem, fratribus nostris, hic agere 
inopportunum censeo. De illis ac de ceteris qui verum Deum colunt 
agatur in schemate de missionibus aut de praesentia Ecclesiae in mundo. 
lilis ex hoc schemate de Oecumenismo loqui, nec fratribus christianis 
seiunctis nec musulmanis, diversa quidem ratione, arridere potest. Me-
thodus oecumenica diversimode procederé debet pro christianis et pro 
non christianis, etiamsi filii sint Abrahae. Dixi. 

In textu scripto tradito: 1 laudat nostrorum fratrum disiunctorum opiata eam 
impugnandi. 2 (« dialogus »). 

6 

E X C . M U S P. D. MAURITIUS BAUDOUX 
Archiepiscopus S. Bonifacii 

Venerabiles Fratres, 

Schema hoc de Oecumenismo non parvam exspectationem universis 
christianis attulit, et nunc ab ómnibus felicis exitus maximam spem con­
ferí, quia Oecumenismo praestabit evolulionem propiíiam (climaí fa­
vorable), ideoque in Ecclesiae ulíeriorem missionem adimplendam influ-
xum permagnum praebebil. Quare non mirandum est quod Summus 
Pontifex Paulus VI, voluntaíem premens praedecessoris sui, qui unita­
tem fovendam inter proposiía Concilii maiora unam assignavil, coniunc-
lionem iníer Concilium el oecumenicilalem his verbis plañe assevera-
vil: « Teríia est causa Oecumenico huic Concilio... quae in spiritualium 
rerum ordine gravissima sane est existimanda: causam dicimus, quae " ad 
alios christianos spectat "... ». 

Has ob causas liceat mihi aliqua dicere: 1. De votis oecumenicis in 

mundo christiano hodie praestantibus. 2. De progressu in Oecumenismo 
ex hoc schemate fauste oriundo. 

1. Votum oecumenicum nota peculiaris est nostrorum temporum, 
et quidem sub specie quadam nova. Iam aetas polémica temporis an-
teacti expleta est, cum christiani sese ad invicem cognoscere et amare 
cupiunt, et eis praeprimis importat fidelitatem relate ad fidei mysterium 
una simul servare. 

Christiani a nobis seiuncti in hac re magna a nobis expectant, et 
recte quidem, ac precibus suis nos adiuvare toto corde volunt. Liceat 
mihi haec verba referre ex epistola a Synodo Anglicano Canadensi missa 
ad Conferentiam Catholicam: "... the Executive Council of the Anglican 
Church of Canadá send a word of greeting and good wishes to the 
Canadian Román Catholic Bishops at the Vatican Council now in session, 
together with the assurance of our prayers that God will use this Council 
for the increase of brotherhood and unity within Christendom ". 

Colloquium nostrum cum fratribus seiunctis non sistit in rationibus 
ordinis mere humanitatis, sed est conversatio veré supernaturalis sub 
ductu Spiritus Sancti, quem nos omnes audire debemus. Agitur de con-
sensione in fide, nec ullum aspectum relativismi prae se fert dialogus 
oecumenicus. Audiatur iterum Paulus VI, feliciter regnans, in oratione 
sua inaugurali: « Nos, ut oportet, fidei nostrae, quem divinam esse plañe 
credimus, apertissime ac firmissime adhaeremus. Attamen pro certo ha-
bemus eam minime impedimento esse, quominus ad exoptatam consen-
sionem inter nos et Fratres a Nobis seiunctos deveniatur... ». 

Media principalia huius occursus oecumenici, a mundo universo 
exoptati, resident penes mutuam veniam, amicitiam, fiduciam, orationem 
ad invicem, dialogum sincerum et authenticum cum communitatibus 
christianis. Ad rem sunt verba haec Summi Pontificis ad Observatores, 
die 17 octobris prolata: « L'espérance est notre guide, la priére notre 
forcé, la charité notre méthode, au service de la vérité divine, qui est 
notre foi et notre salut ». 

2. Iam in Concilio, voti oecumenici adimpletio inchoatur, et eius 
faustae evolutionis pignus datur. Etenim: 

a) In Concilio Ecclesia catholica publice agnoscit communionem, 
non equidem perfectam, sed realem tamen, inter nos et alios nostros 
fratres existere. Schematibus de Ecclesia et de Oecumenismo confitemur 
eodem baptismo nos omnes in Christum inserere, ideoque ad Dei fami-
liam pertinere. ítem nostram communem professionem in nomine Christi 
Iesu et adspirationem ad unitatem agnoscimus. Urget nos omnes adim­
pletio missionis Evangelii praedicandi. 

Loquendo de nexibus quibus Ecclesia catholica et aliae christianae 

39 

communitates in quadam sphera uniuntur, haud theologiae catholicae 
traditionalis principiis infideles sumus. Nam communi ter et semper do-
cuit Ecclesia homines baptismo valide collato in Christo regenerari et a 
Deo per fidem caritate formatam in suo Filio iustificari. Haec omnia de 
ómnibus christianis vera sunt, et dicenda sunt. 

b) Fructus e Concilio et schemate oriturus profundior nostra 
communio erit, in quantum Concilium ambos in viam ad perfectam re-
conciliationem simul ambulare docebit. Dixerat Ss.mus Pater Ioannes 
Fratribus de Taizé: « Le chemin de l'unité, nous ne le voyons plus comme 
auparavant: nous devons marcher ensemble ». 

c) Quomodo, quaeritur, simul ambulabimus, et in viam unitatis 
incedemus? Per maiorem fidelitatem Christo et Spiritui eius eveniet. In 
Ecclesia catholica, Spiritus Sanctus sine dubio iugiter operatur. Nihilomi­
nus, factis certis docemur eundem Spiritum etiam aliis Ecclesiis uti tam­
quam instrumentis quibus earum fideles ad Christum attrahuntur et ei 
uniuntur. Communis ergo via nostra Christus est. Quam optime ait 
Pastor supremus Paulus VI: « Christum dicimus, principium nostrum 
esse, Christum ducem et viam esse nostram, Christum esse spem nostram 
nostrumque finem ». Hac fidelitate erga Christum impulsi, ad cordis 
necessariam conversionem et ad Ecclesiae Christi corporatam renovatio-
nem ducemur. 

Conclusio. Quia ista oecumenica orientatio in schemate de quo nunc 
disceptatur sat exprimitur, pluribus Patribus Conciliaribus Canadensibus 
et mihi valde placet. Dixi. 

7 

E X C . M U S P. D. IOANNES HEENAN 
Archiepiscopus Vestmonasteriensis 

Venerabiles Fratres, 

Nomine loquor totius hierarchiae Angliae et Cambriae. 
Hierarchia Angliae et Cambriae schema de Oecumenismo libenter 

approbat et gaudens recipit. Gaudens dico quia schema nobis mentem 
Ecclesiae aperit, et directionem pro futuro offert. Illam directionem a 
suprema auctoritate Ecclesiae omnes nos expectavimus: qua deficiente 
actio oecumenica apud nos vix florescere potuit. 

Sunt qui censebant catholicos Angliae indifferentes esse ad motum 
oecumenicum. Immo aliqui ex fratribus nostris seiunctis ..} ad catholicos 
extra Angliam ad dialogum oecumenicum instituendum se verterunt. 
Nunc quidem patet nos nullo modo velle coarctare eorum libertatem 

conventus ..? oecumenicos in quavis regione mundi adeundi. Attamen 
summi momenti censemus ut Concilium hoc commendet ut plerumque, 
quasi ad normam, dialogus inter catholicos et alios christianos intra 
fines patriae vel regionis ubi degunt fiat. Commendet insuper ut dialo­
gus, quod ad catholicos attinet, sub auctoritate episcoporum illius na­
tionis vel regionis fiat. Et ratio est dúplex: 

1. quia convenit ut dialogus fiat in contextu conditionum loca­
lium in quibus ..? catholici et alii christiani ..? degunt; 

2. quia tándem aliquando, si unitas christiana attingatur, illos 
omnes simul vivere oportebit. 

Ceteroquin 5 quod ad Angliam et Cambriam attinet promissum fra­
tribus seiunctis facimus nos humaniter huiusmodi dialogum promoturos 
esse. 

Libenter affirmamus fidem nostram in Spiritum Sanctum omnes chri­
stianos bonae voluntatis ad unionem visibilem inspirantem et adiuvan-
tem. Spiritus Dei opere deficiente actio oecumenica nec incipi potuisset, 
nec continúan poterit. Suadet Spiritus Dei, et suadet bonus sensus 
christianus ut omnes qui Christi gloriantur nomine (ut verbis Papae 
loannis utar) inter se uniantur, considerantes magnitudinem hereditatis 
nostrae communis, et obliviscentes iniurias in praeterito collatas, ita 
ut in ómnibus caritas regnet, et expellatur spiritus dissensionis. Haec 
unió est praesertim hodie necessaria cum tam multi sint inimici Christi 
Regnum eius destruere conantes. 

Omnes ergo, tum catholici tum fratres seiuncti, ut Papa Paulus VI 
in initio sessionis I I innuit, sincere unitatem quaerere debent corde 
humili et contrito. Recte schema dicit primum gressum versus unionem 
esse in renovatione vitae spiritualis propriae. Unió non obtinebitur 
per argumenta, sed merebitur per bonam vitam. 

In hoc spiritu caritatis et humilitatis, et nullo modo crisim instituere 
volentes, aliquam difficultatem nostram Concilii Patribus aperire volu-
mus. Lacuna enim in schemate nobis 6 videtur existere. Natura actionis 
oecumenicae nondum est omnino clara, et finis eius parum est7 determi­
na tus. Necesse est ergo 8 ut ómnibus clare luceat motivum vel intentio 
nostra in dialogo oecumenico; necesse est ut clarus sit et finis proximus 
et finis ultimus dialogi. 

Dialogus oecumenicus (si finem proximum consideramus) non diri-
gitur ad animas individuas? Dialogus quidem 1 0 debet esse conatus sin-
cerus intelligendi fidem fratrum, et fidem nostram illis patefaciendi. Est 
communicatio fraterna, non dimicatio hostilis. Locum habet principa-
liter inter communitates, i. e. inter Ecclesiam catholicam et ecclesias 
vel communitates christianas non catholicas. Fundatur in fiducia mutua, 

in caritate plena et non in desiderio victoriam in aliqua argumentatione 
obtinendi. 

Finis ultimus actionis oecumenicae ut patet est unió visibilis omnium 
christianorum in una Ecclesia Christi In praesenti autem 1 2 ad finem 
proximum adlaborare debemus, assecutio enim finis ultimi non est in 
potestate nostra, sed in manibus Dei.13 

Recte schema commendat dialogum oecumenicum. Nobis tamen vi­
detur necessarium ...14 ut affirmet etiam obligationem praedicandi totam 
veritatem ómnibus hominibus qui illam non cognoscunt. Obligatio illa 
exsurgit ex praecepto Christi apostolis dato, et debet impleri firmiter, 
suaviter et magna cum humilitate ab illis qui gratiam plenitudinis doc­
trinae Christi perceperunt.ls 

Optamus ergo ut schema clare dicat et necessitatem dialogi oecume­
nici, et obligationem totam veritatem ex volúntate Christi praedicandi. 
Illam praedicationem nec fratres nostri seiuncti aegre ferent, quia pro-
cedit ex bona et honesta, dico honesta,™ conscientia; fidelitatem nostram 
ad Christi praeceptum demonstrat. Tali modo satisfit tum 1 7 caritati tum 18 

veritati christianae. 
Tali declaratione schemati addita adiuvabitur etiam ipsa19 causa 

oecumenismi. Sunt enim catholici qui de actione oecumenica ancipites 
haerent, de felici eius exitu dubitant et de ...20 periculo quod ex oecume­
nismo derivare posset saepius 2 1 cogitant. Illi volunt simul cum fratribus 
in campo sociali adlaborare et ...22 opera caritatis simul exercere, sed 
praeterea nihil.23 Haec omnia tamen non sufficiunt. Renovatio Ecclesiae 
requirit verum dialogum religiosum: haec postulat Summus Pastor, haec 
optat ipsa Mater24 Ecclesia. 

Conclusio. Christiani qui in Anglia vivunt dies in memoriam revo­
care possunt in quibus amara dissensio illos dividebat, vita eorum erat 
dimicatione plena, catholici et protestantes putaverunt ofEcium proprium 
fuisse alteram partem in pugna quadam superare. Gratias Deo ex corde 
agimus propter amicitiam et bonam voluntatem quae nunc inter christia-
nos regnat. Libenter declaramus in nomine totius hierarchiae Angliae et 
Cambriae nos ad omnia paratos esse, praeter negationem fidei, ad finem 
unionis christianorum obtinendum. In specie, nos velle dialogum ple-
niorem et frequentiorem cum ómnibus christianis cuiuscumque denomi-
nationis instituere. 

Christus in hora sua suprema in ultima Coena Patrem rogavit ut 
omnes discipuli unum sint. Oratio Christi vana esse non potest. Labore-
mus ergo omnes, catholici et fratres seiuncti dilectissimi, ut regnum 
Christi in unitate Ecclesiae sub protectione Mariae Matris Dei quam-
primum adveniat. Dixi. 



CONGREGATIO GENERALIS LXXI 613 

In textu scripto tradito: 1 in Anglia. 2 internationales. 3 in com­
muni. 4 illius regionis. 5 deest. 6 deest. 7 deest. 8 deest. 
9 instituitur ad animas singulas, nec ad meliorem partem in aliqua argumentatione 
obtinendam. 1 0 deest. 1 1 Finis tamen proximus est cognitio et amor mu-
tuus inter illos qui baptismate uniuntur, professione tamen doctrinae dividuntur. 
1 2 deest. 1 3 deest. 1 4 esse. 1 5 receperunt. 1 6 deest. 1 7 et. 
1 8 et. 1 9 deest. 2 0 quodam. 2 1 deest. 2 2 forsitan. 2 3 deest. 
2 4 deest. 

8 

E X C . M U S P. D. IOANNES IULIANUS WEBER 
Archiepiscopus-episcopus Argentinensis 

Ut bene nostis, em.mi Patres et carissimi Fratres, schema praesens 
de Oecumenismo velut synthesis est trium documentorum, scil. schematis 
de Ecclesiae unitate quod continebatur in primo volumine schema tum, 
schematis de Oecumenismo catholico confecti a Secretariatu pro chri­
stianorum unione, et cap. XI primitivi schematis « De Ecclesia », sub 
titulo « de Oecumenismo ». 

Atqui, in hoc cap. XI, par. 5 4 , « de Oecumenismo in sacris Litur-
giis », legebantur verba a commissionibus praeparatoriis approbata, cum 
omni sapientia ponderata et prudenter enuntiata, de possibilitate ali-
cuius communicationis in sacris, aut saltem humanioris interpretationis 
principii de communicatione in sacris non ineunda, praesertim erga or-
thodoxos. Haec verba in praesenti schemate de Oecumenismo non inve­
niuntur et de hoc vehementer doleo. 

Tempus non permittit singula legere. Audiamus tamen initium pa­
ragraphi de sollicitudine Matris Ecclesiae erga omnes suos filios. 

« Quia in communitatibus ab Ecclesia separatis, praeter baptismum 
nonnunquam valide conferuntur sacramenta, et fieri potest ut filii Eccle­
siae iure rogare possint ac debeant a ministris separatis eorumdem di-
spensationem; quia ex altera parte pia Mater Ecclesia máxime desiderat 
fratres separa tos, quantum potest et ipsi indigent, participes faceré mul-
torum bonorum, quae Christus Sponsae suae unice concredit quia 
tándem Ecclesia licet invito animo, tolerat matrimonia mixta, in quibus 
ineundis pars catholica et pars baptizata acatholica sunt ministri sacra-
menti: hac de causa non omnis assistentia activa, ea videlicet qua chri­
stiani dissidentes in liturgia catholica concursum quemdam effectivum 
praestant, vel catholici modo simili activo in fratrum seiunctorum litur­
gia assistunt, de se intrinsece mala dicatur oportet, etsi plerumque huius­
modi participatio graves ob rationes prohibenda sit ». 

Principium sic clare exponitur. Quod vero ad applicationes principii, 
liceat mihi tria excerpta referre: 

1. In pag. 83 s., redactor, postquam incommoda et etiam pericula 
intercommunionis exposuit, addit: « Unde tantum graves ob causas et 
remotis periculis assistentia activa christianorum separatorum in ipso 
cultu Ecclesiae admitti potest; dum imprimis pro gravitate necessitatis 
vel magnae utilitatis spiritualis eorumdem diiudicandum est, an et sub 
quibusnam conditionibus Ecclesia eos qui non actu proprio ab ea desci-
verunt, sacramentis succurrere possit »...2 

2. In pag. 84 s., post similem exhortationem de non-participatione 
catholicorum cultui non catholico, textus addit: « Ubi autem extrema 
necessitas spiritualis vel magna saltem utilitas urget, susceptio et peti-
tio sacramentorum a ministro talis communitatis separatae admitti potest, 
conditionibus modo enumeratis impletis. Agitur enim de sacramentis 
Ecclesiae propriis quae in cultu obiective vero exhibentur; quare non 
necessario cum hac receptione adhaesio errori, huius communitatis pro­
prio, coniungitur »...3 

3. Tándem pag. 85 ...4 legimus: « Quod vero ad sacramentalia, pre­
ces, loca sacra, tunera et alia huiusmodi attinet, in quibus ipsa doctrina 
unitatis Ecclesiae prohibitionem communicationis de se non exigit, Ec­
clesia ea praescribit quae pro animarum utilitate, tum catholicorum, tum 
christianorum dissidentium, secundum circumstantias loci et temporis 
rogantur ». 

Haec principia, pastorali sapientia et vero oecumenico spiritu re-
ferta, resumenda essent, forsitan sub forma additionis ad schema prae­
sens} sub titulo: « De communicatione in sacris, saltem in quibusdam 
casibus permittenda ». Do rationem meae postulationis. 

a) Ultimus textus quem legi viam parat solutioni, per episcopum, 
multorum problematum quae interveniunt, e. c , in dioecesibus, ut no­
stra, ubi mille millia catholicorum cum ducentis et quinquaginta milli-
bus protestantium commixti sunt, cum quibus in caritate et concordia 
vi veré debemus et volumus. 

b) Priores textus quos vobis legi, respondent religiosis necessita­
tibus tam catholicorum qui, v. g., in medio orthodoxorum vivunt, ubi 
nulla assistentia catholici presbyteri inveniri potest, exceptis fortasse 
magnis urbibus, ut in Russia; tam fidelium ad Ecclesiam orthodoxam 
pertinentibus qui inter nos degunt, in numero satis magno, et saepe 
sine praesentia sacerdotis suae confessionis. Non esset caritati conforme, 
immo saluti animarum nocivum, hos pauperes christianos, qui omnes 
aeque valorem sacramentorum agnoscunt, relinquere sine receptione 
poenitentiae et Eucharistiae, quae necessariae sunt ad vitam christianam 

ducendam ...6 et speciatim in hora exitus de hoc mundo máxime optá­
bales. 

c) Haec tolerantia, quae non est restringenda et a multis epi­
scopis, specialiter orientalibus, desideratur, nihil novi affert, cum in 
praeteritis saeculis communicatio in sacris inter orientales catholicos et 
dissidentes, v. g., in Libano, non stricte vetabatur, et sine periculo con-
fusionis (cf. Rivista « Istina » huius anni] p. 13. Cf. etiam notam 12 
in primitivo schemate de Ecclesia . . . 8 ) . Etiam nostris temporibus pericu­
lum confusionis vi tari potest. 

Concludo cum verbis primi schematis de Ecclesia, quae significatio-
nem oecumenicam huius disciplinae bene notant: « Minime... veram 
communicationem in sacris considerare licet velut médium universaliter 
adhibendum quod ad unitatem omnium christianorum in única Ecclesia 
Christi restituendam conducere valeat. Non autem excluditur aliqua ma­
nifestado religiosa conscientiae multiplicis coniunctionis nostrae cum 
christianis separatis, salvis principiis datis, et approbatione praesulum 
pro loci atque temporis adiunctis »...9 Dixi. 

In textu scripto tradito: 1 etenim utpote rite baptizan iidem, si bona fide 
sunt, per se capaces sunt fructuose accipiendi alia sacramenta. 2 (pag. 84, 
linn. 4-11). 3 pag. 84, lin. 39 ad pag. 85, lin. 4. 4 linn. 15-20. 5 forsan 
amplius expHcanda, et addenda ad pag. 16 praesentis schematis de Oecumenismo, 
post n. 7 aut ad calcem schematis. 6 (cf. lo. 6, 53) . 7 1963. 8 pag. 89. 
9 (pag. 85, linn. 21-27). 

Secretarius generalis: Rogantur Patres qui extra sua loca versantur, 
ut ad sedes redeant quisque suas. Suffragatio circa modos fuit positiva, 
et propemodum legetur. Interim, redeant ad suas sedes Patres. 

9 

E X C . M U S P. D. SERGIUS MÉNDEZ ARCEO 
Episcopus Cuernavacensis 

Venerabiles Patres, 

« Benedictus Deus et Pater Domini Nostri Iesu Christi, qui bene-
dixit nos in omni benedictione spirituali in caelestibus in Christo » 
ínter bona enim quae nos episcopi in Concilio adunati experimur, excel-
lentissimum locum occupat sic dictus oecumenismus, fructus uberrimus 
fidei, spei, caritatis, humilitatis, compunctionis, sinceritatis, et via ad 

plenitudinem unitatis in veritate, ad quam ducet2 nos omnes Spiritus 
veritatis...3 

Decretum ...4 valde placet. Attamen, quia prima vice Ecclesia catho­
lica oecumenismum suum systematice ...5 solemniter fratribus christianis 
non catholicis et universo mundo avide exspectantibus definit, ...6 quae­
dam liceat mihi humiliter notare...7 

1. Schema prae oculis habet communitates — dicendum esset Ec­
clesias, vel communitates ecclesiales — fratrum non catholicorum orga-
nizatas; non vero attingit alias, qui potius motus considerari possunt, 
e. g. Pentecostales, qui máxima vitalitate sunt praediti, caritate activa 
imbuti, liturgiam apprime adaptatam habentes, sociologice quasi per-
fecti, qui generatim aggressivi sunt et magis sentimentalismo quam 
fide ...8 aluntur; sed ignorari nequeunt et ceteri fratres non catholici per 
totam Americam tam Septemtrionalem quam Centralem, Meridionalem 
et Insularem, attentione magna eos considerant. Solutionem non habeo, 
sed propono quaestionem. 

2 . Non dicam bonum esset, sed, ut puto, prorsus necessarium est 
ut in schemate ...9 in lucem ponatur specialissimus locus quem pro fo-
venda unitate cum fratribus non catholicis tenent motus liturgicus et 
motus biblicus, ambo tamen pastoraliter in actum reducti. 

Quid significent christologicus cultus et Scriptura luce clarius óm­
nibus patet: ...10 ambo ad essentiam cuiuscumque veri nominis christia-
nismi pertinent. 

In schemate tamen quasi per transennam citan tur. E contra, aesti-
matio ..." Scripturarum, et fructus spirituales inde exorti inter fratres 
non catholicos laudibus cumulantur, etsi omittatur quidem12 mentio 
renovationis liturgicae eorum 1 3 quae a renovatione litúrgica Ecclesiae ...14 

procedit, et nos christianos omnes ...15 intime coniungit. 
Quia in pastoralibus rebus valde conferunt experientiae, ,..16 dúo 

vobis propono: 
a) Oecumenismus radices habet in ...17 Newman et Tractarianis 18 

qui, inter alia, valde liturgiam colebant. Aliunde, Dominus 1 9 Lamber-
tus Beauduin, emeritissimus pater liturgiae pastoralis, in urbe Sophia 
suggestor fuit in animo Angeli Roncalli momenti motus oecumenici. 

b) Liceat mihi hic in aula meminisse, me in mea dioecesi litur­
gicam et biblicam renovationem aedium ecclesiae cathedralis et sacrarum 
actionum funditus™ aggressum esse. Tune, quin speciali modo adhuc 
oecumenismum colerem, ad me venerunt fratres nostri non catholici, 
cum quibus amicaliter et peramanter colloquimur. 

3 . Cum anno elapso quasi timide et quasi furtim de antisemitismo 
damnando in hac aula locutus fuissem, spem certam nutriebam quod 

aliquando haec materia tractaretur, sicut nunc videmus fieri in cap. IV. 
Optandum tamen esset ut haec materia omnino scinderetur a quaestione 
de hominibus non christianis, propter specialem et arctam coniunctio-
nem qua cum Iudaeis vinculamur, sicuti ibi agnoscitur. Dolendum est 
aliud vinculum omitti, quod nos cum eis coniungit21: electio nempe adhuc 
vigens huius populi quam S. Paulus máxime extollit et ego optarem 
exprimi in fine penultimae paragraphi, his vel similibus verbis: « et (Ec­
clesia) non obliviscitur " mysterium " conversionis futurae ...22 quod 
magna spe exspectat, " nam plenitudo eorum divitiae nobis erunt " »...2 3 

Nullo modo excludendi igitur sunt Iudaei de hoc schemate, quo 
oecumenismus catholicus locupletatur, nec ceteris fratribus ingratum 
erit, cum fundamentum commune, Scripturam et historiam salutis an-
teactam, praesentem et eschatologicam, prae se ferat. 

4. Hoc confirmatur aliunde sequenti consideratione. Integratio sche­
matis capitibus de Iudaeis et illo de libértate religiosa, necnon additione 
aliorum capitum valde congruentium, suggerit mutationem ordinis in-
terni huius decreti, ita scil. ut a libértate religiosa initium sumatur ut 
perspectiva vera huius decreti habeatur; nam libertas religiosa non est 
corollarium, vel appendix, vel concessio mentalitati hodiernae, sed prin­
cipium fundaméntale eminenter catholicum. 

Visio progressiva exsurgeret lógica: Ecclesia Christi et mundus athei-
sticus, Ecclesia et homines religiosi extra religionem, Ecclesia et religio­
nes non christianae, Ecclesia et Islamismum, Ecclesia et Iudaei, Eccle­
sia et omnes christiani. 

Progressus igitur versus unitatem, nam si ab unitate proficiscitur 
difflcile esset vitare intolerantiam. Aliunde unitas sine libértate non est 
religiosa. 

Ecclesia praesentaretur perspicue ut sacramentum unitatis in mundo, 
sicut Eucharistia est sacramentum unitatis in Ecclesia. 

Vera Christi Ecclesia est enim fermentum unitatis in mundo, 
etiamsi non omnes in ipsam congregentur, etiamsi propter explosionan 
sic dictam demographicam appareat et remaneat pusillus grex. Ecclesia, 
ut sacramentum unitatis, médium est ad consequendam unitatem...24 

5. Haec alia capita quae proposuimus omittenda non esse videntur. 
Et in his capitibus quaestio illa, prout anno elapso dicebam, máxime 
convenit quae agit de hominibus plurimarum religionum congregatis in 
societatem, cuius initia christiana prorsus fuisse historia nos docet et ex 
parte adhuc permanet et renovatur christiana, contra quam poenas Eccle­
siae non semel decretas, ad trutinam revocare deberemus, ne ab Eccle­
sia seiungamus malum et bonum contra doctrinam Domini qui zizaniam 
docuit conservandam esse ne triticum simul evellatur. Societas inquam 

Francomuratorum inter quos numerantur quidem antichristiani non 
pauci, sed quam plurimi adhaerent Deo revelanti et christiano nomine 
decorantur vel saltem nec contra Ecclesiam nec contra auctoritatem ci-
vilem conspirant. ínter quos sunt qui verba Ecclesiae desiderant. 

Venerabiles Patres: oecumenismus est motus veré novus, eminet 
tamquam praecipuum elementum in « aggiornamento » a sanctissimo 
viro, Spiritu Dei tam intime tamque evidenter ducto, Ioanne XXIII, 
cuius hereditatem efficacissime et structurate Paulus VI, caput collegii 
episcopalis, petra super quam fundatur Ecclesia, indesinenter promovet. 

Non satis umquam dolenda carentia spiritus oecumenici in anteactis 
temporibus, nunc sananda nobis proponitur; nos omnes corde carneo ...2S, 
mente renovata ...26, ómnibus viribus conemur ut quamprimum hoc de-
cretum tamquam pignus pacis in unitate hominibus proponamus. Dixi. 

In textu scripto tradito: 1 {Eph. 1, 3). 2 ducit. 3 (lo. 16, 13). 
4 quod nostrae pastorali considerationi submittitur, quam longe perfectius sit 
decreto anno elapso nobis subíato, nemo est qui primo intuitu non videat, et. 
5 et. 6 pro gaudio quo afficior, postquam Oecumenismi bonos fructus multi-
formiter iam diu gustavi et in aula conciliari anno elapso auspicatus sum. 7 ut 
decretum sollerter a secretariatu unitatis apparatum, ad salutem animarum adhuc 
perficiatur. 8 generatim. 9 melius. 1 0 nam. 1 1 et usus. 1 2 deest. 
1 3 ipsorum. 1 4 catholicae. 1 5 feliciter et. 1 6 haec. 1 7 actione. 
1 8 Tractarianorum. 1 9 deest. 2 0 deest. 2 1 deest. 2 2 {Rom. 11, 25) . 
23 (ibid. 12 et 14). 2 4 Nec dicatur hoc iam non esse Oecumenismum christia-
num. Oecumenismi finis est per testimonium propriae fidei quaerere unitatem cum 
iis qui testimonium nobis dant suiipsorum religionis. Unitas cordium, quae ducat 
ad unitatem mentium totius mundi. Praeterea methodus semper est idem: denu­
dado structurarum humanarum ut Evangelium Christi quam máxime et nos in 
praxim reducamus et aliis praebeamus. 2 5 (Ez. 36, 26) . 2 6 {Eph. 4, 23). 

10 

R E V . M U S P. D. ROBERTOS CHOPARD-LALLIER 

Praefectus Apostolicus Parakuensis 

Patres venerabiles, Fratres et venerabilium Ecclesiarum Obser-
vatores, 

Pacem oecumenicam affluentem et uberos fructus in hoc schemate 
non velim tangere, nisi cum prudenti et ardenti studio missionarii et 
dulci desiderio, ut ait Papa Ioannes, ad talia incepta, si possibile est, 
complenda. 

Cum nonnullis episcopis conferentiae in África Occidentali, dúo no-
tanda sequuntur 

1. Ad principia? Ecclesiae doctrina fulget in prooemio, quae priora 
melius audiretur in capite principali « de mysterio Ecclesiae », ut loco 
proprio, in constitutione dogmática potiusquam in decreto. Ad illa fun­
damenta rursus devenire coacti, redactores remittunt quod attinet ad 
actuosam operationem Spiritus Sancti. Definitio oecumenismi non est 
nisi per gradus: aut Ecclesia ipsa sine ruga renovanda? aut ordinata 
actio ad unitatem fovendam, aut sollicitudo unionis instaurandae; ubi 
est plena motio quae non satis intenditur? 

2. Principaliter venio 5 ad partes quae de fuerunt in schemate. Velint 
Patres notare quod semper loquimur de illis tantum communitatibus et 
ecclesiis quae christianam traditionem servant post eorum aliquo modo 
dignam reformationem et non de sectis quae ceciderunt... 

Non agitur in cap. I I de unitate fovenda in circumstantiis familiae: 
nati vita tes, matrimonia et caeremoniae mortuorum. 

...6 Licet nobis addenda proponere quorum rationes sunt de hodier-
nis rebus, tum in genere, tum in ecclesia particulari. 

Primae rationes. 
a) Facile est scribere: « in re sociali cooperatio latissime instau-

ratur », sed videtur difficillime, quando deest coniunctio 7 coram Deo. 
b) ítem concedo affirmationem sequentem non ad affectum de-

ductum: « nonnullae actiones sacrae apud fratres separatos peraguntur... 
qui procul dubio vitam gratiae reapse generare possunt ». Cur nihil 
aliud dicere quam Pater Noster et nostras proprias preces approbatas? 

c) Tándem non est spernendum quaesitum a fratribus separatis 
et quidem cum aliqua veneratione eucharistica quando proponunt signum 
eucharisticum introducendum non tamen in initio, sed non sine nimia 
expectatione. Quomodo delenda est ruga, seu « macula quem non refe-
cerunt pura et sancta sacramenta »? 

Sic in paragrapho, pag. 16, única considerationis digna est ea oratio 
quae fit ad unitatem et modo stricto « in oecumenicis conventibus », i. e. 
non ultra permissionem acceptam a Sancto Officio in decisione relata ad 
notam pag. 18, vigente iure contra « communicationem in sacris ». 

Secundae rationes (in statu missionis). 
a) Interest sensus fidei in populo christiano. Non comprehende-

runt, fideles in África, cur missionarii occidentales, seu Ecclesiae latinae, 
attulerint tantam curam ad impediendam quamvis communicationem in 
cultu. Sic ii8 missionarii laborant nescientia gravi de propriis consuetu-
dinibus apud alios christianos. 

b) Si facultas orandi restringenda est ad oecumenicos conven tus, 

non difEcile est praevidere quod populus religiosus manebit extra mo-
tum oecumenicum. Nostri cbristifideles habent debita inter se occasione 
nativitatis et baptismi, matrimonii et praesertim caeremoniarum mortuo-
rum. Ibi est vera occasio pacis, concordiae et paedagogiae oecumenicae. 

c) Interest responderé obiectioni valde communi de periculo in-
differentiae in novellis ecclesiis, quasi oecumenismum non esset articu-
lum importationis. 

Sed nonne rationes multae sunt religiosae indifferentiae, quae ho-
diernis diebus ad altiorem gradum societatis defluent? Et non attinent 
ad hoc periculum, sed ad periculum dissidentiae propter scandalum no­
strae divisionis importatae. 

Ergo non solum in oecumenicis conventibus, sed nonnullis occasio-
nibus unitas populi christiani fovenda est coram non christianis, ¡avente 
hierarchia locali,9 secundum votum em.mi card. Léger: « Aperire omnes 
vias possibiles ». 

De altera parte quae defuit in schemate quantum ad operarios mis-
sionum breviter loquar. 

Hoc schema hortationem impertit ad totam Ecclesiam, non omissis 
episcopis, et sane fit. Nonne vobis videtur, Patres conciliarii, aeque ne­
cessaria hortatio specifica ad missionarios, seu ad omnes qui incremen-
tum regni evangelii in terris serviunt, ut non obscuretur vultus Christi 
divisionibus augendis. 

Non vana hortatio, quia iamvero testimonium huiusmodi inchoatum 
est tum ex parte monasteriorum recenter in África tum 1 0 ex parte nova-
rum congregationum et saecularium institutum, e. g., quorum signum est: 
Fraternitas - Iesu - Caritas « Petits Fréres et petites Sosurs de 
Jésus ».12 Testimonia huius generis sunt inter fratres nostros cuius invi­
tan sunt inter13 observatores. Visitavi enim fratres « de Taizé » in 
Abidjan. 

Viam aperiunt ii missionarii, salvo 1 4 traditionali instituto missiona-
rio in paroeciis et dioecesibus condendis, et Sacra Synodus oculos no­
stros debet intendere ad illum campum ubi fit simplex et mirabilis con­
cordia in evangelio. 

Conclusio. ...15 Responsio urget nostris temporibus, non remota tamen 
sine die responsione facienda de aliis a longe Christi, e. g., mahometa-
nis... sed materia quadam 1 6 debet relinqui ad ulteriora Concilia Oecu­
menica in saecula. 

In textu scripto tradito: 1 deest. 2 Ad prooemium. 3 deest. 4 Lau­
dando tamen ex nostra parte conatu in ipsa Ecclesia catholica renovanda. 5 deest. 
6 Sub eodem titulo « de oratione communi ». 7 coniunctionis. 8 iidem. 

9 deest. 1 0 deest. 1 1 seu caritas Christi. 1 2 deest. 1 3 deest. 
1 4 salva. 1 5 Ecclesia interrogata de seipsa, fit altera interrogatio: « Ecclesia, 
quid dicis de tuo próximo seu de fratre sic dicto separato, sed quodammodo con-
iuncto ». 1 6 aliqua. 

Animadversiones additae: 
Ad cap. I I . De oratione communi: « non solum in conventibus oecumenicis, 

sed nonnullis occasionibus, praesertim vitae familiae ». 
Ad cap. I . Hortatio addatur ad omnes qui incrementum regni Dei serviunt 

(sive catholicos sive non catholicos, sed non nominentur). 

Moderator: Exc.mus secretarius generalis nunc leget quaesitum 
circa integrum cap. I I de sacra Liturgia. 

Secretarius generalis: Antequam legam quaesitum, ex mandato 
em.morum moderatorum rogo Patres, si aliquid habeant dicendum circa 
cap. I de Oecumenismo, nempe de principiis generalibus oecumenismi 
catholici, iam hoc ipso die significent nostrae secretariae. 

Lego exitus suffragationum peractarum. 

Modus I - Praesentes votantes 2.182 
Dixerunt placet 2.057 

non placet 123 
Vota nulla 2 

Modus II - Praesentes votantes 2.182 
Dixerunt placet 2.047 

non placet 131 
Suffragia nulla 4 

Modus III - Praesentes votantes 2.143 
Dixerunt placet 2.014 

non placet 128 
Suffragium nullum 1 

Responsum ad quaesitum genérale circa modos expensos: 
Praesentes votantes 2.091 
Dixerunt placet 2.056 

non placet 31 
placet iuxta modum (nullum) 1 

Suffragia nulla 3 

Nunc proponitur quaesitum: « An placeat Patribus cap. I I integrum 
de sacra Liturgia? ». Responsio erit tantum placet, non placet. 

Moderator: Velint attendere Patres! Ut Patres sciant de quanam re 
locutus sit hodierna die em.mus card. Antonius Bacci, moderatores hanc 
elucidationem dari censent: 

In congregatione generali, die 30 octobris, em.mus card. Bacci statim 
antequam votatio de quinqué notis propositionibus haberetur, venit in 
aulam conciliarem ad tabulam moderatorum ut indigitaret defectum quem-
dam latinitatis. In textu a nobis proposito, ius Romani Pontificis per 
adiectivum « primatiale » enunciabatur. Em.mus card. Bacci suggerebat 
ut clarius enunciaretur per genitivum « Primatus ». Moderatores una-
nimi consensu existimaverunt textum iam esse clarum et evidenter « ius 
primatiale » — uti dicebatur — in pastores et fideles, in illo con textu 
significare « ius Primatus »; quod ceteroquin constare clarum erat adhuc 
ex explícita mentione in alia propositione de Primatu prout in Vaticano I 
definito. Non videbatur igitur cur amplius in hac re mere lingüistica esset 
immorandum.* 

11 

E X C . M U S P. D. ANDREAS JACQ 
Episcopus tit. Cerasenus 

Venerabiles Patres, carissimi Observatores et Auditores, 

Dictum est, nec immerito, vocem « Oecumenismus » novam esse, 
et insuper a Protestantibus prima vice in usum introductam fuisse. Sed 
debemus considerare semper voces novas introducere nos deberé ad si-
gnificandum res novas. Atqui Oecumenismus revera aliquid novum est, 
non in sensu alicuius pravae novitatis, sicut sunt haereses, sed sicut sunt 
res noviter a Deo inceptae in historia salutis. Etenim, nemo dubitare 
potest quin Deus, nostrarum divisionum miserans, novam et usque adhuc 
inauditam unionis gratiam miserit. In corda innumerorum hominum 
ómnibus regionibus mundi et ómnibus communionibus christianis perti-
nentium, immisit Deus voluntatem restaurandi unitatem, « ut credat 
mundus », et eos vocabit ad strenue laborandum ut tándem unum fiant 
omnes discipuli Christi. Oecumenismus ex hoc facto divino procedit, 
quod nostris temporibus proprium est, ita ut, quando historici historiam 
saec. xx scribebunt, certo certius dicent hoc nostrum saeculum, sub 
aspectu religioso, per Oecumenismum specialiter signatum fuisse. Fa-
ciat Deus ut tantae vocationi nos impares non inveniamur. 

* Cf. pag. 599. 

Ideo schema de Oecumenismo nobis propositum, sicut1 se habet ...2, 
absque dubio maximi momenti est, tum quoad instaurationem vitae 
interioris Ecclesiae catholicae in eius plena varietate, tum quoad habitu-
dines cum christianis a nobis seiunctis. Quamvis adhuc accipere potest 
aliquas emendationes, iam praestat optimum terminum a quo pro di-
scussione. En rationes huius approbationis: 

1. Schema respondet fini ultimo Concilii. Summus Pontifex Ioan­
nes XXIII ...3 ab initio assignavit tamquam finem huius Concilii non 
tantum instaurationem interioris vitae Ecclesiae catholicae, sed insuper 
restaurationem unitatis christianae iam a multis saeculis confractae 
Etiamsi « aggiornamento » Ecclesiae semper consideratur tamquam finis 
máxime immediatus, mens loannis XXIII eiusque successoris Pauli VI 
minime intendit hunc finem immediatum separari ab illo magis remoto, 
nempe a reconciliatione omnium christianorum ...5. Ergo, inter opera 
conciliaria schema de Oecumenismo est omnino necessarium ...6. 

2 . Schema fores restaurationis interioris Ecclesiae catholicae aperit. 
Si verum est quod adunatio christianorum seiunctorum inter se est 
fructus renovationis interioris uniuscuiusque communitatis christianae, 
item, sicut schema sublineat, quamvis nimis caute, aeque valet sensus in-
versus. 

a) Quoad theologiam, dialogus cum orthodoxis dat occasionem 
theologiae catholicae melius percipiendi momentum traditionis orienta-
lis ...7. Dialogus cum illis communitatibus e reformatione ortis similem 
utilitatem habet, praecipue in quantum theologia catholica classica ulti-
morum saeculorum erat nimis unilateralis ...8. Citari potest per modum 
exempli momentum theologiae biblicae et Sacrae Scripturae in tota re­
flexione theologica, vel affirmatio sacerdotii universalis populi Dei, vel 
etiam, sicut animadvertit Summus Pontifex Paulus VI in allocutione 
sua ad observatores, theologia historiae salutis. 

b) Quoad vitam spiritualem, haud dubitandum est quin testimo-
nium intensae vitae spiritualis orientalis, praecipue monasticae, sicut 
vita interior multorum protestantium vel anglicanorum, sit pro ómni­
bus catholicis invitatio urgens ad renovationem interiorem, per modum 
sic dictae « aemulationis spiritualis » ...9. 

3. Schema respondet expectationi christianorum a nobis seiuncto­
rum. Praesentia observatorum delegatorum ex diversis ecclesiis et com­
munitatibus christianis ...10 et ex Concilio Oecumenico probat quantum 
pondus suscitatum est apud mundum christianum non-catholicum co-
natu renovationis de qua nunc in Concilio tractamus. Sed hoc pondus 
suscitatum magnas comportat exigentias. Christiani a nobis seiuncti spe-
rant ut nunc ingrediamur in statum dialogi; schema conditiones et ñor-

mas praestat. Modo particulari voces tam numerosae audiebantur in 
mundo christiano non-catholico 1 1 ut specificaremus ...12 quales sint oculis 
nostris ecclesiae et communitates christianae seiunctae necnon ut pro-
clamaremus solemniter iura fundamentalia conscientiae religiosae om­
nium hominum in quam nulla coactio inferri deberet ...13 Máxima ergo 
deceptio esset, et regressus magnus, si non consideraremus nunc quae­
stiones istas, et in ipso spiritu in quo schema nobis propositum eas 
considerat. 

4 . Schema dat fundamenta spiritualia atque theologica activitatis 
oecumenicae. 

a) Quia christiani a nobis seiuncti, etiam ipsi vivunt de Christo, 
cum eis possumus orare ita ut restauratio unitatis perfectae nobis data 
sit « sicut Christus vult, quando Christus vellet14 ». Unitas inter chri-
stianos esse non potest nisi donum Dei quod nos omnes oratione una-
nimi quaerimus. Ergo, fundamentum spirituale oecumenismi est com­
munis oratio fraterna. 

b) Fundamentum theologicum est fides in Christum le sum, Deum 
et Salvatorem, secundum Scripturas professa ... l s. In illa fide in Iesum 
Christum, Deum et Salvatorem, totum « Credo » christianum implicite 
et dynamice continetur. Ipsa realitas baptismi incorporationem efficit 
in corpus Christi, et in christianum ponit germen plenitudinis vitae 
Christi. Quoad « Ecclesias orientales » nobis non coniunctas, adhuc ad-
iungere oportet structuram episcopalem et omnia sacramenta. 

c) Deinde, schema fundamentum dat collaborationis practicae. 
Unitas inter christianos separatos talis est ut debeat hinc sese manifestare 
mundo per communem actionem caritatis et testimonii « ut credat mun-
dus ». Schema magna cum felicitate varia principia collaborationis af-
firmat ... I e. Hoc est magni momenti, praecipue in territoriis missionali-
bus ubi, sicut iam dictum est, factum divisionis et aemulationis christia­
norum est hominibus non christianis magnum scandalum. 

5 . Denique, schema praehet spem et optimismum. 
Iam a multis saeculis consueti sumus desperare de unitate christia-

na Gaudendum est ut ...18 iterum et nobis et ómnibus christianis 
spes detur. Certe manent « difficultates praegraves », sicut recenter no-
tavit ipse Summus Pontifex Paulus VI, difficultates praesertim dogma-
ticae adhuc insuperabiles, quae certe minui vel ignorari non debent. 
Sed nos iam viam ingredimur et paulatim ad optatum finem progredimur. 
Nulla porta claudatur. Oecumenismus non est munus facile; proinde, 
immo dicam a fortiori, Ecclesia, fiduciam ponens in illo Domino cui 
« omnia possibilia sunt », debet annuntiare mundo suam spem. 

Conclusio. Schema de Oecumenismo approbare debemus. Caveamus, 
venerabiles Patres, ne spem et expectationem tot christianorum fru-
stremus. 

In textu scripto tradito: 1 prout sic. 2 in quinqué suis capitibus. 3 Con­
cilii convocandi ideam proposuit in fine hebdomadae orationis pro unitate chri­
stiana, die 25 ianuarii a. D. 1959. 4 In praeparatione Concilii eiusque stati­
bus primitivis hic finis semper prae oculis habebatur. 5 Ipse Summus Ponti­
fex Paulus VI hoc commonefecit, modo ab ómnibus cognito, in sua allocutione in 
initio huius sessionis alterae. 6 Hoc modo integrum Concilium ómnibus, im-
primis christianis acatholicis, manifestare potest intentionem profundam huius 
convocationis. 7 atque detegendi magis exacte eius originalitatem. 8 ob me-
tum penetrationum pro testan ticarum. 9 Amplius, studium unitatis christianae 
potest esse pro multis catholicis motivum auxiliare ad vitam spiritualem profun-
diorem reddendam, uti accidit apud religiosas Ordinis Cisterciensis strictioris ob-
servantiae Grottaeferratae. 1 0 ex organisationibus confessionalibus. 1 1 non-
Romano. 1 2 vel saltem inciperemus specificare. 1 3 speciatim in ordine 
politico. 1 4 vult. 1 5 ad gloriam Patris, Filii et Spiritus Sancti. 1 6 licet 
omnes consequentias doctrinales atque practicas pro attitudine catholico-romana 
erga christianos acatholicos non elucidavit. 1 7 Pro magna parte fuimus consen-
tientes, saltem aequivalenter, huic conditioni divisionis. 1 8 proposita mundi 
evangelisatione. 

1 2 

E X C . M U S P. D. ANTONIUS F E R R E I R A GOMES 
Episcopus Poriugallensis 

Em.mi Praesides ac Moderatores, venerabiles Patres ac Fratres, 

Laudes plurimas huius schematis dignum et iustum esset praedicare, 
sed forsan non admodum iuvaret. 

Ideo tantum dúo merita bona dicam, quae, ni fallor, exemplar et 
stimulum esse possint ad alia plura documenta huius Concilii. 

Praeprimis schema innititur fundamentis atque elucet sensu biblico, 
re certe magis quam verbis, ut par est causae atque inceptis oecumenicis 
promovendis; scopus utique suus peculiaris, sed numquam obliviscen-
dus in Concilio quod ad viam sternendam unionis christianorum indic-
tum est. Invenire christiani nos invicem tantum poterimus, Spiritu Dei 
afilante, in Evangelio Ecclesiae tradito et in frugi naturali ratione. 

Et haec est praecise altera laus qua hoc schema praecellit et in qua 
videtur omne tulisse punctum, nempe in servanda semper et adamus-
sim utenda recta theoria cognitionis, cum consequenti, ut ita dicam, 
orthodoxa notione orthodoxiae fidei. Ómnibus considerandis rebus atque 
rationibus concinnandis semper subest vera gnoseologia, quae universam 

40 

cogitationem discursumque informat, quin immodice aut impudenter 
se prodat. 

Si hoc criterium totius doctrinae, máxime theologicae, enucleandae 
atque norma omnis discursus rationaliter eliciendi semper indesinenter-
que in usum venirent multa atque multa discrimina vitarentur; et plu-
rima, si non omnia, conamina disceptationum nostrarum in pacem et 
bonam frugem nos concorditer duxissent ac ducerent. 

In prima sessione nostri Concilii fuse atque vivaciter quamplurima 
prolata sunt de scholasticismo schematum, quum in vituperium tum 
postea in laudem. Salva reverentia et pace omnium qui verbum protu-
lerunt, mihi videbatur et videtur in illis non peccari per excessum, 
immo vero per defectum disciplinae scholasticae: nempe, sub fuco ver-
borum immodice scholasticorum, deficere rectam cognitionis theoriam 
sive gnoseologiam illam scholasticam quae a S. Thoma ad expolitiorem 
formam ducta est, sine qua, motu quidem proclivi — scil. illa quae, non 
iure quidem, dicebatur et dicitur « via modernorum » — ad methodum 
cogitandi devenimus rationalisticam, etiam si et cum rationalismum im­
pugnare et fidem orthodoxam tueri intendimus. Sed in hac etiam ses­
sione, cum controversia facta est, quae rursus atque rursus oboritur, de 
collegialitate episcopali, quae certe est in ipso núcleo problematis oecu­
menismi, tota res expediri et enucleari posse videbatur si accurate 
distingueretur inter modos loquendi, scil. inter gradus abstractionis, tum 
formalis tum metaphysicae, v. g. inter essentiam Ecclesiae — utique ab 
actu Dei libero in Christo promanantis, sed ex hoc vera essentia prae-
ditae — et eius exsistentiam in tempore histórico sub diversis cultu-
ralibus et sociologicis incarnationibus, ac tándem actus determinatio-
nesque concretas hic et nunc: quod, ni fallor, Summus Pontifex noster, 
tune card. arch. Mediolanensis, significare intendit cum distinguit re-
sponsabilitatem totius episcopatus in universa Ecclesia — quod est uti­
que de essentia ipsius — et exercitium..} 

Moderator: Exc.me Pater, velis rediré ad argumentum... Velis loqui 
de argumento, de Oecumenismo, de schemate in genere. 

Orator: Nunc unam tantum observationem afferam: nonne bonum 
esset, cum loquitur de separatione orientales inter et Ecclesiam nostram 
atque de communitatibus inde a saec. xvi exortis, verbum apponere de 
conditionibus politico-socialibus tune vigentibus, nempe de caesaro-pa-
pismo, ab imperio pagano hereditato, ac de « república christiana », con-
ceptione utique miranda et, quoad bona pacis atque humanitatis unae, 
adhuc nunc desideranda, sed tune temporis super vires humanas et quae 
corrumperet veram notionem societatis tum ecelesialis tum civilis et 

opprimeret , sicut oppressit , conscientiam personalem, l ibertatem huma­
nam atque ipsum voluntarium religiosum? H o c evidenter non ad vul-
nus exacerbandum, sed ad afferendam potissimam causam, et ut ique 
exteriorem, separationis, quin máxime ut spes eluceat et lux prima 
affulget fore ut , obsoletis ac demptis causis, effectus lugendus tolla-
tur ...\ D i x i . 

In textu scripto tradito: 1 quod erit unitarium et personale — scil. modus 
concretus hic et nunc in actum singularem deducendi illam essentiam collegialem, 
quae, qualiter omnis essentia absoluta, non potest esse ut sic in concreto (sed tán­
dem aliquando, quid est collegialitas quaecumque si non ad unitatem plurimorum 
tendit ut per unum exprimatur?!...); quod, ni rursus fallor, idem est ac illud quod 
in Vaticano I, expresse ac laute, dicebat Deputatio Fidei de episcopis congregatis 
« cum capite in concilio oecumenico, quo in casu ecclesiam repraesentant, aut 
dispersi, sed cum suo capite, quo casu sunt ipsa ecclesia ». Hic evidenter forma 
loquendi a claro episcopo Zinelli usurpata est metaphysica, ontologica seu essen­
tiam Ecclesiae respiciens, quo sensu esset omnino absonum, immo contra fidem, 
loqui de Papa solo aut de episcopatu sepáralo, quod quidem esset ipsa defectio 
Ecclesiae; sensu autem practico et positive iuridico nihil prohibet quominus con-
sideretur, ut ipse Kleutgen, Papam solum aut episcopatum a suo capite contradi-
stinctum. 

Haec autem obiter dicta sunt, et ita intelligantur oportet, in laudem huius 
praesentis schematis. Ut. 2 Nunc autem ad aliud punctum quam breviter in-
dicandum transeam. Sub lumine nostri schematis et consideratione habita prima-
rii finis Concilii, omnia ad trutinam erunt pensanda ne scandalum aut scrupulum 
immittamus in viam unionis christianorum; quin potius omnia removenda remo-
veamus. 

Nunc, vero, ut ad unum tantum sermonem perstringam, multa dicta sunt de 
cessatione a muñere episcopo et quidem sui compoti imponenda, ob aetatem aut 
infirmara valetudinem. Plures hic locuti de Summo Pontifice, in diversum quidem 
sensum; sed ne verbum quidem de imponenda nec immo de commendanda renun­
tiatione. Et optime quidem. Nunc vero res ipsa et comparatio mihi videntur ad 
trutinam pensandae, rursus atque rursus, sub respectu oecumenico. 

Omnes scimus maiores difficultates contra Ecclesiam a separatis et ab aliis 
motas attingere structuram gubernativam et exercitium auctoritatis in Ecclesia. 
Hae autem difficultates agitantur a pluribus non contra personam et munus Papae 
sed contra organa eum adiuvantia. Non est offensivum, ut reor, commemorare hic 
in aula quod praedicatur super tecta: fas, nefas? parum refert. Nec sensus quo-
rundam in hoc amplissimo consessu aperti, et non retractati, erunt obliviscendi... 

Suspicio a multis, extra Ecclesiam et in Ecclesia, est utrum auctoritas a Christo 
collata ad unitatem in caritate et fraternitate tuendam sit in Petro confirmante 
Fratres suos, se. in illo qui séniores, presbyteros aut episcopos, suaviter verbo et 
opere suadet ipse « cumpresbyter et testis Christi passionum qui et eius quae in 
futuro revelanda est gloriae communicator: pascite qui in vobis est gregem Dei, 
providentes non coacte sed spontanee secundum Deum... voluntarle, ñeque ut 
dominantes in cleris sed forma facti gregis ex animo » (1 Pt. 5, 1-3) suspicio dico 

— fas, nefas... non dico — utrum auctoritas sit in successore Petri mansuetudine 
et amore vultum Christi praeseferenti aut in aliqua organizatione impersonali, ir-
responsabili, burocrática (sub nota lege burocratiae de potestate, complicatione 
et numero ofHcialium semper augendis). Immo nonnulli, dicaces utique et gene-
ratim malevoli, non verentur innuere et suggerere verba Domini ad Petrum (7o. 
21, 18) adhuc manere, «cum autem senueris, extendes manus tuas, et alius te 
cinget et ducet quo tu non vis »; quin immo, postquam natura iura sua super 
omnem carnem, etiam Pontificum, exegit, ille idem alius curare ut non mutentur 
quae defunctus nolens fecerat. 

Si vero nunc hanc tam evidentem comparationem atque conflictum, in re 
et sub ratione quae est utique communis, inter Papam, episcopum Romae, et 
alios omnes episcopos proponimus, nonne quasi pugnum in os publicae opinionis 
impingimus rem ita se habere, non sicut in Evangelio et in Actibus Apostolorum, 
sed sicut in ephemeridibus et libris, in sussurrationibus piorum et in praedicatio-
nibus et conviciis aliorum?!... 

Caveamus in ómnibus et singulis et circumspiciamus ad respectus oecumenicos: 
ad oecumenismum scil. interiorem ipsius catholicitatis, oecumenismum inter omnes 
Fratres christianitatis, oecumenismum denique ad extra ad universam huma-
nitatem! 

Sensus quidam communis, tum apud catholicos tum acatholicos, autumat 
— credant ipsi necne — nos aliquid sacrum in episcopatu agnoscere, quod sit ratio 
ordinationis et missionis in dies vitae: et revera talis sensus non videtur alienus a 
sententia, apud theologos et canonistas iamdudum accepta et nescio utrum a suf­
fragio huius Concilii apodictice confirmata, nempe ojficium episcopale regendi 
— scil. docendi, sanctificandi et pascendi — in Ecclesia subiecto concreto conferri 
per consecrationem episcopalem, ex quo oritur potestas exercendi idem ofBcium, 
concrete determinanda a Summa Auctoritate. 

Si vero nunc illud quid sacrum, quod ad usum theologorum declaramus, insimul 
explodimus apud publicam opinionem per impositam abdicationem, quid speramus 
in mente communi quoad structuram gubernativam Ecclesiae — Papa an Curia? — 
cum pro Papa vitalitio, praeter episcopatum Romanum et ius itidem episcopale 
in universam Ecclesiam, nullae sint rationes nisi illae quae apud mentem hodier-
nam, quoad gubernationem effectivam, iam obsoletae et non amplius comprehensi-
biles sint, cum tamen admittant Ecclesiam quid aliud esse, sub ratione sacri et sa-
crorum?! Et non tantum apud opinionem indoctorum aut inimicorum Ecclesiae; 
quia iam inde ab a. 1954 in lucem exiit atque in linguis frequentioribus legitur liber 
de exercitio auctoritatis, ab exc.mo archiepiscopo in aula sedente edito, in quo 
permagna movetur admirado de uno tantum Pontífice muneri sponte renuntiante, 
et ille ipse nullam aliam rationem aliquomodo validam invenit praeter charac-
terem episcopalem. Caveamus igitur ne, ob rationes practicas, in se ipsis contro-
versiae obnoxias, officiamus tum theologiae tum praxi interni atque externi Oecu­
menismi!... 

E X C . M U S P. D. BONAVENTURA LEO DE URIARTE BENGOA 
Episcopus tit. Madaurensis, vic. ap. S. Raymundi 

Venerabiles Patres, dilecti Fratres, 

Parcite mihi si quid insipienter vel indocte audeam verbum faceré 
coram tantorum virorum coetu, quia quinquaginta et octo anni sunt ex 
quo missus sum a benignitate Dei, ex Hispania in Collegium Missiona-
riorum de Propaganda Fide S. Mariae Angelorum Limae in Peruvia 
apud Sudamericam, et a pluribus annis longe sunt a me scholae theolo-
gícae et earumdam disceptationes. Meus enim liber est equidem essen-
tialis, infallibilis, insubstituibilis atque ineffabilis: Verbum Dei, « Sub-
stantia Sacerdotii nostri », ait Hieronymus. 

Ideoque, innixus in hoc Verbo Dei loquar de Oecumenismo: ver­
bum valde significativum sed cuius definitionem non inveni in schemate 
de Oecumenismo, saltem praecisis verbis et aliunde video illud accipi 
non raro in diversis sensibus. Ac cum saepe saepius videtur quaestiones 
inter studiosos agitari ex non praecisione verborum atque conceptuum, 
interrogare mihi liceat: quid sit Oecumenismus? Videtur hoc verbum 
venire a verbo « oecumene », quod ni fallor, significat: « omnis térra 
habitata », i. e. omnes homines. Nos hic sumus in Concilio oecumenico 
quod vult dicere: in concilio universae terrae, seu omnium ecclesiarum 
mundi nomine. 

Itaque enucleare mihi liceat verbum hoc oecumenismus vel oecu-
menicum, loquens quam brevissima potero ( 5 minutal) de Oecume­
nismo Dei, de Oecumenismo Christi, de Oecumenismo Mariae, de Oecu­
menismo apostolorum, de Oecumenismo episcoporum, de Oecumenismo 
sacerdotum et omnium nostrum, ut ita in luce appareat universa huius 
schematis de Oecumenismo Ecclesiae doctrina. 

Ac 1. De Oecumenismo Dei, qui creavit omnes homines, ideoque 
est Pater omnium hominum absque ulla exceptione et possumus et de-
bemus omnes homines invocare eum atque honorare cum omni iure 
atque obligatione ...2. 

Moderator: Exc.me Pater, velis loqui de Oecumenismo prout est 
in schemate. 

Orator: Loquor de nomine oecumenismi, ut ita intelligatur quid 
dicendum sit de oecumenismo! 

Est ergo Deus Pater oecumenicus i. e. pater et quidem maiori iure 
quam patres qui nos genuerunt quia a Deo accepimus non solum corpus 

sed etiam animam, non tantum instrumentaliter sed essentialiter. Se-
quitur quod si filius habet mandatum honorandi patrem, omnes homi­
nes habent maiorem obligationem honorandi Deum Patrem nostrum 
oecumenicum ...3. In ipso schemate videtur aliqua confusio, saltem pro 
me, quia in pag. 7, par. 1 dicitur: « quod Filius Dei unigenitus a Patre 
in mundum missus est, ut homo factus, totum genus humanum redimen-
do regeneraret atque in unum congregaret », i. e., Missio oecumenica 
Christi totum genus humanum redimendo. Sed in eadem pagina atque pa-
ragrapho subditur: quod Iesus oravit Patrem pro fidelibus tantum, dicens: 
« Ut omnes unum sint, sicut tu Pater in me, et ego in te », immediate sub-
iungens: « ut credat mundus quia tu me misisti ». Nunc quaero: quare 
affirmatur quod Christus oravit pro fidelibus tantum quando dicit: 
« omnes », et « ut credat mundus », quando Iesus orasse videtur pro 
ómnibus hominibus et pro universo mundo, i. e., veré oecumenice? 

2. De Iesu oecumenico. « Sic Deus dilexit mundum ut Filium 
suum unigenitum daret ». En Deus oecumenice dans universo mundo 
Filium suum unigenitum. Veré etenim Iesus venit in mundum ut omnes 
homines faceret salvos, i. e. cum missione oecumenica, quia cum dile-
xisset suos qui erant in mundo, i. e. omnes homines, ideoque oecumenice, 
in finem dilexit eos, hoc est absque ulla limitatione. 

3 . De Maria oecumenica. Quia Maria cum libero consensu suo 
protulit verbum « fíat » facta est Mater Iesu et Mater omnium ho­
minum, h. e. Mater oecumenica, ideoque longe amplissime patet Maria 
quam Ecclesia quae est Mater fidelium tantum, sed Maria Mater etiam 
irrfidelium immo omnium hominum. 

4 . De apostolis oecumenicis: quia quando Iesus ascendit in caelum 
dedit illis hoc mandatum: Euntes docete omnes gentes. Ergo apostoli 
sunt apostoli oecumenici, i. e., ad salvandas omnes gentes absque distinc-
tione nationum vel temporum. 

5. De episcopis oecumenicis: episcopi cum sint successores aposto­
lorum habent idem mandatum quam apostoli Christi docendi omnes 
gentes ergo sunt etiam oecumenici omnes. Quia omnis Pontifex ex ho­
minibus assumptus pro hominibus constituitur in his quae sunt ad 
Deum, ut offerat dona et sacrificia pro peccatis. Ergo omnis pontifex 
oecumenicus, omnis sacerdos oecumenicus, sacrificia oecumenica, Missa 
oecumenica, sicut mors Christi in Cruce oecumenica pro ómnibus homi­
nibus. Quid dicemus de parochis qui praeter Missam oecumenicam 
quam dicunt, sunt brachia episcoporum et dispensatores mysteriorum 
Dei, non tantum pro fidelibus sed etiam pro adducendis ovibus quae 
non sunt ex hoc ovili* nisi quod sunt etiam oecumenici in Ecclesia Dei? 
ídem dicendum de religiosis et de sororibus praesertim missionariis qui 

sub dependentia Summi Pontificis evangelizant universum mundum, ideo 
iure meritoque oecumenici. 

6 . Christifideles maiorem curam habere debent de ceteris homi­
nibus, quia maiora dona accipiunt a Patre nostro, ideoque obligatione 
tenentur distribuendi dona Dei inter fratres suos, quia fratres di vites 
qui non distribuunt inter fratres suos pauperes dona non sua sed Dei, 
iniusti sunt et caritas Dei quae est lex suprema in eis non est, et absque 
caritate ñeque ipsi sunt cum Deo ñeque Deus cum eis. 

7. Denique omnes homines quicumque illi sint ex eo quod sunt filii 
Dei et fratres ceterorum hominum, habent obligationem curandi de 
ceteris hominibus absque ulla exceptione ñeque discriminatione quin 
possit dicere quisquam, velut infelix Cain: Numquid custos fratris mei 
sum ego? Ideoque iure meri toque dicit Scriptura: Unicuique dedit Deus 
curam de próximo suo. Et quid proximius quam frater? Ergo omnes 
homines sumus oecumenici a natura et curam habere debemus de fratri­
bus nostris, cura veré oecumenica. 

Conclusio. De Oecumenismo Ecclesiae videtur ex dictis vocari posse 
hoc schema, quia Oecumenismus vult dicere universalismus sed non vi­
detur dici posse: Oecumenismus catholicus, quia idem esset ac dicere: 
Universalismus universalis, quod quidem videtur esse quid reduplicati-
vum. Ideoque dicendum etiam videtur in cap. I schematis: De principiis 
Oecumenismi Ecclesiae, quae fundata est ad salvandas omnes gentes, 
hoc est veré oecumenica; sufficit enim quod agatur de filiis Dei seu de 
hominibus universis redemptis a Domino Nostro Iesu Christo, sive fide­
les sint sive infideles, sive iudaei sint sive graeci. Dixi et gratias. 

In textu scripto tradito: 1 deest. 2 cum verbis doctis atque dictis a 
Iesu Christo: Pater noster qui es in caelis. 3 immo unicum qui est in caelis. 
4 ovili Christi. 

Moderator: Exc.mus secretarius generalis nunc communicabit exi-
tum suffragationis ultimae peractae. 

Secretarius generalis: Super integrum cap. I I schematis de sacra 
Liturgia: 

Praesentes votantes 2.152 
Dixerunt placet 2.112 

non placet 40 
Ergo cap. I I a Patribus probatum est. [Plausus]. 

Moderator: Próxima congregatio generalis: crastina die, hora nona. 
Em.mus P. D. E U G E N I U S card. T I S S E R A N T : Reponatur Sacrosanc-

tum Evangelium. 


